
Rhagair y Prif Arolygydd

Yn ddiweddar, mae’r Senedd, rhanddeiliaid allweddol a’r cyfryngau wedi bod yn feirniadol o
CAFCASS am beidio a chyflenwi ei wasanaethau mor gyflym ag y dylai’r llys, plant a
theuluoedd ei ddisgwyl yn rhesymol. Oherwydd hyn, mae CAFCASS wedi ceisio rhoi sylw 1
oedi fel blaenoriaeth a chymryd camau i unioni pethau. Wedi'r cyfan, gallu CAFCASS i gyflenwi
gwasanaeth sy’'n diogelu plant ac yn hyrwyddo eu lles sydd yn llunio argraffiadau pobl ohono.

Adroddiad arolygu yw Mynd i’r Afael ag Oedi am y camau a gymerwyd gan Bencadlys
CAFCASS ileihau oedi ac effaith y camau hynny ar un Rhanbarth yn Lloegr (Llundain Fwyaf)
a CAFCASS Cymru. Nid yw'n cymharu ac yn cyferbynnu Llundain 4 Chymru, gan eu bod yn
wahanol iawn 1'w gilydd — yn wir, mae mwy o wahaniaethau rhyngddynt nag o nodweddion
sy'n debyg1’'w gilydd. Fodd bynnag, mae’n nodi gwersi ddylai gael eu dysgu ar draws y sefydliad.

Nid yw CAFCASS ond un rhan o’r broses cyfiawnder teulu, ac mae oedi yn y gyfundrefn
cyfiawnder teulu yn fater anodd. Mae'n anodd canfod achosion yr oedi mewn modd systematig,
ac nid oes, hyd yma, ffordd o fesur effaith oedi ar blant a theuluoedd, llysoedd a rhanddeiliaid
allweddol. Mae mynd i’r afael yn effeithiol ag oedi yn anodd, hyd yn oed i’r rhannau hynny o’r
gyfundrefn cyfiawnder teulu sydd wedi bodoli hwyaf neu’r rhannau mwyaf aeddfed, a dim
ond yn gymharol ddiweddar y sefydlwyd CAFCASS, ym mis Ebrill 2001. Serch hynny, mae
Deddf Plant 1989 yn nodi’r egwyddor gyffredinol bod “unrhyw oedi (o ran penderfynu ar y
cwestiwn ynglin & magu plentyn) yn debygol o niweidio lles y plentyn”. Yr egwyddor gyffredinol
hon oedd y llinyn mesur ar gyfer yr arolygiad hwn.

Felly, a ganfu MCSI arwyddion o welliant yn CAFCASS wrth iddo ymdrechu i fynd i’r afael
ag oedi yn effeithiol? Fy nghasgliad yw bod peth tystiolaeth fod modd gwneud cynnydd, lle’r
ymdrinnir &’r mater hwn drwy strategaeth glir sydd wedi’i chyfuno a rheolaeth gref, wydn.
Er enghraifft, yng Nghymru, cafodd oedi ei ddileu yn gyfangwbl bron. Mae pa un a ellir
cynnal y cynnydd ai peidio yn fater pur wahanol. Mae cynnydd dros gyfnod yn dibynnu ar
werthfawrogiad ehangach o’r ffactorau amrywiol sy’n cyfrannu at oedi a strategaeth gydlynol
ifynd i'r afael ag ef yn y tymor hwy.

Canfu'’r arolygiad hwn nad yw CAFCASS yn mynd i'r afael ag oedi’n effeithiol, er ei fod yn
rheoli’r gwaith sydd wedi cronni yn fwy a mwy llwyddiannus. O ganlyniad, mae CAFCASS yn
gwneud dau argymhelliad sy'n ceisio sicrhau newid yn y tymor byr a’r tymor hir.

Rwyf yn ddiolchgar i staff ym Mhencadlys CAFCASS, Rhanbarth Llundain Fwyaf a CAFCASS
Cymru am eu cydweithrediad drwy gydol y broses arolygu. Rwy'n ddiolchgar hefyd i'r
farnwriaeth, staff awdurdodau lleol a chyfreithwyr teulu a drafododd eu barn gyda MCSI yn
ystod yr arolygiad hwn. Yn olaf, hoffwn ddiolch i Rory Worthington (Pencadlys CAFCASS),
Steve Adams (Rhanbarth Llundain Fwyaf) a Barbara Norris (CAFCASS Cymru), a fu'n
gweithredu fel swyddogion cyswllt, a gasglodd yr holl ddeunydd cefndir ynghyd cyn yr arolygiad
ac a drefnodd gyfarfodydd safle.

Sl FOweon

Dr Stella Dixon

Prif Arolygydd EM

Arolygiad MCSI o Wasanaethau Llys
Mis Mai 2004



Canfyddiadau’r Arolygiad 1: Strategaeth a Rheoli
Perfformiad

Mae’r adran hon yn asesu i ba raddau y mae CAFCASS wedi sefydlu cyfeiriad cymwys
o ran cyflenwi gwasanaeth, ynghyd a4 chynllun gweithredu fesul cam a
mecanweithiau i weithredu ac adolygu ei strategaeth i reoli oedi yn effeithiol.

Er mwyn cyflawni’r swyddogaeth allweddol hon, mae disgwyl i CAFCASS yn ganolog,
yn y rhanbarthau ac yng Nghymru:

m| ddangos arweinyddiaeth glir wrth bennu cyfeiriad strategol a phenderfynu
ar gynlluniau gweithredu effeithiol i fynd i’r afael ag oedi

O cyfathrebu’r cyfeiriad strategol yn effeithiol, o fewn CAFCASS a’r tu allan iddo

O

gosod a monitro safonau perfformiad yn ymwneud ag oedi

O bod astrwythur trefniadaethol effeithiol i wireddu’r strategaeth i fynd i’r afael
ag oedi

O cydweithredu ag asiantaethau eraill i reoli oedi.

Asesiad cyffredinol

Mae Pencadlys CAFCASS yn ystyried rheoli oedi fel blaenoriaeth drosfwaol i'r sefydliad
ac mae MCSI yn ymwybodol fod pob Cyfarwyddiaeth yn cyfrannu tuag at y nod cyffredinol
hwnnw. Mae yna gynlluniau a mentrau yn gysylltiedig ag oedi, megis y cyfleoedd sy'n
deillio o gydgyfeirio a chysoni. Fodd bynnag, er bod y cynlluniau hyn yn dangos potensial
inewid, nid oes cysylltiad digonol rhwng y gweithgareddau hyn ilunio strategaeth gydlynol
ar gyfer mynd 1'r afael ag oedi yn y tymor hwy nac i reoli unrhyw waith sydd wedi cronni
yn y tymor byrrach.

Datblygodd CAFCASS Cymru strategaeth effeithiol i reoli oedi, gan ei ddileu erbyn mis
Hydref 2003. Fodd bynnag, oherwydd natur anwadal y galw a’i bod yn anodd llenwi
swyddi gwag, disgrifiwyd y sefyllfa hon fel un fregus.

Yn rhanbarth Llundain Fwyaf, gwnaed ymdrechion i gynllunio’n strategol ar gyfer newid,
a gwnaed gwelliannau arwyddocaol o ran lleihau nifer yr achosion sydd wedi cronni —
ond mae peth ffordd i fynd eto. Nid yw rheoli perfformiad ond megis yn dechrau cael ei
ddatblygu, er bod Bwrdd Perfformiad yr Adran Materion Cyfansoddiadol wedi dechrau
archwilio perfformiad ar draws y gyfundrefn cyfiawnder teulu o fewn awdurdodau lleol,
CAFCASS a’r llysoedd. Cafodd fforymau rhyngasiantaethol eu sefydlu'n ddiweddar gyda’r
potensial 1 hybu cyfathrebu a dealltwriaeth am oedi, yr hyn sy'n ei achosi ac atebion.

Mae’r arolygwyr yn cydnabod yr ymdrech sydd wedi mynd i mewn 1 gynllunio’'n strategol
a pharatoi ar gyfer newid y trefniadau i fynd i’r afael ag oedi yn Llundain yn y dyfodol. Er
nad yw system y gwarcheidwaid ar ddyletswydd, y cynllun banc a chydgyfeirio wedi
arwain eto at fudd amlwg, efallai eu bod yn dangos potensial i gyfrannu tuag at ddileu’r
achosion sydd wedi cronni yn Rhanbarth Llundain Fwyaf CAFCASS yn y dyfodol.

Arweinyddiaeth wrth bennu a chyfathrebu cyfeiriad
strategol i fynd i’r afael ag oedi

Pencadlys CAFCASS

1.1 Mae aelodau’r Tim Gweithredol yn glir fod dyrannu achosion a darparu adroddiadau i'r
llysoedd yn ddiymdroi yn agwedd sylfaenol o ansawdd y gwasanaeth y mae CAFCASS
yn ei ddarparu, ac mae pob Cyfarwyddiaeth yn ystyried mynd i’r afael ag oedi fel
blaenoriaeth drosfwaol. Cydnabyddir hefyd fod argraffiadau allanol o effeithiolrwydd
CAFCASS yn ddibynnol iawn ar iddo ddangos ei fod yn llwyddo 1 leihau oedi.

1.2 Ym mis Tachwedd 2003, cafodd Cynllun Busnes a Rhaglen Waith CAFCASS eu hadolygu
mewn ymateb 1 adroddiad y Pwyllgor Dethol, a gyhoeddwyd ym mis Gorffennaf 2003 ac
a nodai oedi fel un o’r prif broblemau a wynebai CAFCASS. Mae adran gyntaf y Cynllun
Busnes (Gwella’r Gwasanaeth a Gyflenwir) yn nodi tri cham penodol i1 leihau oedi:

1. sefydlu Gweithgor 1 asesu pa gamau pellach y gellir eu cymryd yn cynnwys asesu’r
goblygiadau o ran adnoddau, ac adrodd ar y canfyddiadau cychwynnol i’r Prif
Weithredwr erbyn mis Mawrth 2004 gydag adroddiad terfynol ym mis Mai 2004

ii.  adolygu’r capasiti, o ran ymarferwyr, yn erbyn y galw am y gwasanaeth, gyda
Chynlluniau Cyflenwi Gwasanaeth sy'n adlewyrchu dyraniad cyllideb 2003/04 yn
gefn i hynny, a chynllun recriwtio a chynllun gweithredu erbyn mis Rhagfyr 2004

11i.  rhoi’r Protocol Barnwrol ar waith ym mis Tachwedd 2003, adolygu’r gwelliant
erbyn mis Mawrth 2004 ac, erbyn mis Ebrill 2004, cytuno ar darged ar ffurf canran
yr achosion 1 gael eu dyrannu o fewn dau ddiwrnod yn 2004/05.

1.3 Nododd uwch reolwyr rai dulliau allweddol o fynd 1’r afael ag oedi, megis:

y potensial o fewn y Protocol Barnwrol

y gallu i ateb y galw drwy gynyddu capasiti

gweithio 1 wella perthnasoedd gydag ymarferwyr hunangyflogedig

manteision datblygiad proffesiynol

y cyfleoedd sy’'n deillio o gysoni a chydgyfeirio

yr angen am ddiwylliant rheoli perfformiad

ymatebion arloesol a phenodol (megis y system gwarcheidwaid ar ddyletswydd)
yr angen am drafodaeth broffesiynol eang am y defnydd gorau o adnoddau

roedd yr angen am gyllid digonol yn nodwedd greiddiol.

1.4 Mae rhai o’r rhain, megis y Protocol Barnwrol ac agweddau o ddatblygiad proffesiynol
(drwy’r Rhaglen Interim i Hyfforddi Ymarferwyr'), wedi'u sefydlu ac mae eraill, megis y
system gwarcheidwaid ar ddyletswydd yn Rhanbarth Llundain Fwyaf, yn cael eu
datblygu ar hyn o bryd. Nid yw eraill, megis dadl broffesiynol eang, yn ddim ond dyhead
o hyd.

1.5  Hyd yma, nid yw’r gweithgareddau hyn yn ffurfio strategaeth gyffredinol ddigon cydlynol,
gyda chynlluniau gweithredu cysylltiol, i fynd 1'r afael ag oedi ar draws CAFCASS yn
gyfan. Yn lle hynny, caiff mynd i’r afael ag oedi ei weld fel un rhan o’r strategaeth

1 The Reflective Practitioner Rhaglen Interim i Hyfforddi Ymarferwyr CAFCASS Haf 2003.

1.6

1.7

gyffredinol 1 wella gwasanaethau ar gyfer plant a theuluoedd. Mae cydgyfeirio? yn un o
brif elfennau’r strategaeth hon a chredir y bydd yn dod a nifer o enillion tymor hwy yn
el sgil. Mae cydgyfeirio wedi’i seilio ar y syniad bod yna ddigon o sgiliau a nodweddion
sy'n debyg ym maes ymarfer (megis asesu, diogelu plant, cyfryngu, lleithau gwrthdaro)
sy'n gyffredin 1 holl ymarferwyr CAFCASS?. Felly, efallai nad oes angen timau a staff ar
wahan ar gyfer cyfraith gyhoeddus a chyfraith breifat. Mewn tim cydgyfeiriedig, gallai
achosion gael eu dyrannu’'n fwy hyblyg, sy’n golygu bod modd rheoli’r gwaith dyrannu
achosion yn well, gyda hynny’n cyfrannu tuag at leithau oedi. Fodd bynnag, rhaid cael
hyfforddiant er mwyn cydgyfeirio, felly yn y tymor byr ceir gostyngiad yng nghapasiti’r
ymarferwyr er mwyn galluogi’r staff i ehangu eu profiad a’u harbenigedd. Bydd hyn yn
effeithio ar allu CAFCASS i ateb y galw yn ystod y cyfnod pontio. Y bwriad yw i'r
gwasanaeth fod wedi ei gydgyfeirio'n llwyr erbyn mis Rhagfyr 2006, pum mlynedd ar 6l
creu CAFCASS yn 2001.

CAFCASS Cymru

Yng Nghymru, fodd bynnag, dyfeisiodd Tim Rheoli Cymru strategaeth ynghlwm wrth
gynllun oedd yn pennu camau clir i fynd i'r afael ag oedi yn CAFCASS Cymru ac 1
wneud iawn am yr anghyfartalwch yn y gwasanaeth a gai ei gyflenwi mewn un rhan o’r
wlad.* Roedd y strategaeth yn cynnwys creu tim o ymarferwyr hunangyflogedig, datblygu
cynllun Rhestr Aros i Gymru Gyfan a Phanel Blaenoriaethu. Gwnaeth y strategaeth
argraff ar yr arolygwyr, yn yr ystyr fod iddi nod penodedig a chamau penodol i gyflawni’r
nod hwnnw a ffyrdd o fesur llwyddiant. Canfu MCSI fod Tim Rheoli Cymru yn cyfrannu’'n
llwyddiannus tuag at wireddu'r strategaeth drwy ddarparu arweinyddiaeth a rhoi
pwyslais ar gyfathrebu a thrafod gyda’r staff a rhanddeiliaid a rhoi llais iddynt, fel bod
yna ymdeimlad o berchenogaeth o’r problemau cyffredin. Erbyn diwedd mis Ionawr
2004, roedd oedi wedi ei ddileu fwy neu lai yng Nghymru gyda dim ond 0.2%, er enghraifft,
o’r baich gwaith cyfraith gyhoeddus yn dal heb ei ddyrannu, a 9.2% o’r baich gwaith
cyfraith breifat (o’'u cymharu a chyfartaleddau cenedlaethol o0 2.7% a 18.9% i’r naill a’r
1lall). Roedd staff yng Nghymru yn ymfalchio yn y ffaith eu bod wedi mynd 1'r afael ag
oedi gyda’i gilydd. Fodd bynnag, o gofio natur anwadal y galw a bod rhai swyddi yn
anodd 1'w llenwi, cai’r sefyllfa ei hystyried yn fregus.

Daeth yr arolygwyr i'r casgliad fod CAFCASS Cymru wedi llwyddo i roi Rhestr Aros
Cymru Gyfan a’r gweithdrefnau cysylltiol ar waith oherwydd:

B fod ganddo strategaeth glir ac, yn Rhestr Aros Cymru Gyfan, system i ddelio ag
oedi

B bod Tim Rheoli Cymru wedi rhoi sylw penodol i fanylion y cynllun, wedi dyfeisio
cyfres o weithdrefnau clir ’'w roi ar waith ac wedi darparu adnoddau (rheolwr a
gweinyddwr) i'w redeg

B bod y cynllun wedi cael ei gyflwyno drwy drafodaeth gyda’r staff, yr undebau, y
cymdeithasau proffesiynol a rhanddeiliaid. Cafwyd cyfathrebu da drwy’r broses
ar el hyd

Ymarfer cydgyfeiriedig yw'r gallu i ymgymryd & neu reoli gwaith mewn cyfraith gyhoeddus a chyfraith breifat.

Mae a wnelo ymarfer cyfunol a chyfansoddiad y tim, lle bo ymarferwyr cyfraith gyhoeddus a phreifat yn gweithio
ochr yn ochr ond nad ydynt yn ymgymryd a baich achosion cydgyfeiriedig.

Mae’n gamargraff cyffredin nad yw ymarferwyr cyfraith breifat wedi ymgymhwyso mewn gwaith cymdeithasol.

Nid oedd oedi 'w weld yng Ngogledd, Canolbarth a De Cymru (ar wahan i Abertawe) gan fod ymarferwyr

cyfraith gyhoeddus wedi ymgymryd a statws cyflogedig yn gynnar yn y broses.

M Dbod y cynllun yn gweithredu gydag ymdeimlad o berchenogaeth dros broblem
gyffredin

B Dbod tryloywder ynghylch y broses a’r penderfyniadau a gai eu gwneud oddi mewn
iddi

B bodarweinyddiaeth ac atebolrwydd cryf wedi cael eu hymgorffori. Bu Cyfarwyddwr
CAFCASS Cymru ei hun yn arolygu’r cynllun, yn cynnwys cynnal disgyblaeth a
mynd ati i1 reoli’r gwaith rheoli oedi mewn modd corfforaethol.

CAFCASS Rhanbarth Llundain Fwyaf

1.8 Mae Rhanbarth Llundain mewn sefyllfa wahanol i weddill Lloegr a Chymru o ran lleithau
oedi, a honno'n sefyllfa fwy anodd. Yn arbennig, cafodd yr anghydfod rhwng CAFCASS
ac ymarferwyr hunangyflogedig yn arwain at Adolygiad Barnwrol effaith sylweddol yn
Llundain, lle mae cyfran yr ymarferwyr hunangyflogedig yn y rhanbarth yn arbennig o
uchel. Collwyd rhagor o gapasiti pan ddaeth gwarcheidwaid hunangyflogedig yn
ymarferwyr cyflogedig® Fodd bynnag, yn gyffredinol, mae nifer yr ymarferwyr cyfraith
gyhoeddus wedi cynyddu. Mae Rhanbarth Llundain wedi cymryd sawl cam positif i
fynd 1’r afael &’r rhestr aros, yn cynnwys:

B rhoirhestr aros flaenoriaethol® ar waith, sy’n cael ei harchwilio a’1 diweddaru bob
wythnos gan Swyddog Dyrannu, dan oruchwyliaeth y Rheolwr Rhanbarthol

B gwell systemau rheoli megis tracio dyraniadau yn erbyn achosion sydd wedi cau,
cysylltu ymarferwyr hunangyflogedig 4 rheolwr contractau a monitro’r rhestr aros
yn drylwyr

B cyswllt rheolaidd a’r llysoedd 1 gyfleu’r wybodaeth ddiweddaraf am amserau aros

B recriwtio staff a defnyddio staff asiantaeth.”

1.9 Er bod oedi yn dal i fod yn broblem yn Llundain Fwyaf, cafwyd rhai llwyddiannau
hefyd. Er enghraifft, o nifer uchel (245) ym mis Gorffennaf 2003, disgynnodd nifer yr
achosion cyfraith gyhoeddus a oedd heb eu dyrannu i 131 erbyn mis Ionawr 2004, gan
leithau’r nifer oedd wedi cronni yn sylweddol.

5 Y sefyllfa cyn CAFCASS oedd 127 o warcheidwaid plant hunangyflogedig ac wyth cyflogedig. Erbyn mis Chwefror
2002 roedd hyn wedi newid 1 119 hunangyflogedig a 41 cyflogedig, cynnydd drwyddo draw o 25 o ymarferwyr.

5 Ym mis lonawr 2002 cyhoeddodd CAFCASS system ddyrannu flaenoriaethol yn unol &’r meini prawf canlynol:

1 Ceisiadau am lety caeth

2 Plant dan ddwy oed

3 Ceisiadau (gofal) adran 31 lle bo’r plant yn dal i fyw gartref a lle mae yna bryderon amddiffyn
plant

4 Achosion Uchel Lys

5 Ceisiadau (gofal) Adran 31 lle mae yna arwyddion o gam-drin rhywiol neu gorfforol. Rhoddir
achosion sy'n bodloni un neu fwy o’r meini prawf ar y rhestr flaenoriaeth; fel arall, mae
achosion yn mynd ar y rhestr gyffredinol. Mae achos yn symud i’r rhestr flaenoriaeth ar 6l 12
wythnos ar y rhestr gyffredinol.

7 Noda'r arolygwyr fod y penderfyniad i ddefnyddio staff asiantaeth rhwng Gorffennaf a Rhagfyr 2002 yn
arbennig o effeithiol a deliwyd a 144 o achosion ychwanegol yn ystod y cyfnod hwn. Mae yna, fodd bynnag,
oblygiadau ariannol ychwanegol pan ddefnyddir staff asiantaeth gan eu bod yn denu cyfradd uwch yr awr
yn ychwanegol at y ffi a delir i’r asiantaeth. Mae rhai aelodau staff asiantaeth wedi derbyn contractau
cyflogedig neu hunangyflogedig. Ar adeg yr arolygiad, roedd 13 o swyddi gwag cyfwerth ag amser llawn yn
Rhanbarth Llundain Fwyaf.

1.10 Mae Rhanbarth Llundain wedi gweithio'n galed ar ddau gynllun arall ac mae’'n rhagweld

y byddant hwythau hefyd yn cael effaith sylweddol ar reoli oedi yn y tymor byr a’r tymor
hwy. Yn gyntaf, bydd system ddyletswydd® yn gweithredu o haf 2004, er nad oedd ei
heffaith debygol a’r agweddau ymarferol yn ddim ond testun dyfalu yn ystod yr arolygiad.
Yn ail, yn unol a pholisi cyffredinol CAFCASS, mae’r dogfennau cynllunio a welodd
MCSI yn dangos bod y rhanbarth wedi ymrwymo i sicrhau cydgyfeirio erbyn mis Ebrill
2004. Mae hyn yn golygu y caiff timau eu cydgyfeirio o'r dyddiad hwnnw ac yr eir ati
dros gyfnod hwy, fesul cam, i sefydlu trefn lle bydd yr ymarferwyr yn gweithio mewn
modd cydgyfeiriedig.® Mae’r rhanbarth yn bwriadu defnyddio’r Cynllun Banc' 1 wneud
iawn am y crebachu ar gapastiti’r ymarferwyr tra’u bod yn cael hyfforddiant cydgyfeirio.
Byddir yn symud tuag at gydgyfeirio fesul cam, bydd yn cael ei fonitro a chaiff ei adolygu’'n
rheolaidd.

Pennu a monitro safonau perfformiad yn ymwneud ag oedi

1.11 Mae MCSI wedi nodi yn ei adroddiadau blaenorol fod CAFCASS wedi etifeddu diwylliant

rheoli perfformiad nad oedd yn cynnwys systemau ac agweddau a ganolbwyntiai ar
ganlyniadau y mae tystiolaeth ohonynt ac arferion gwaith effeithlon ac effeithiol. Mae
Pencadlys CAFCASS wedi cymryd camau 1 ddechrau casglu a defnyddio gwybodaeth
reoli gyda golwg ar wella perfformiad lle bo hyn yn angenrheidiol neu’n bosibl. Maen
ofynnol 1 dimau anfon datganiadau ystadegol misol i'r Pencadlys ac erbyn hyn mae'n
bosibl dynodi perfformiad ar lefel Rhanbarth, ardal, tim ac ymarferydd unigol. Nid yw’r
elfen hon o reoli perfformiad ond yng nghyfnodau cynnar ei datblygiad ac mae llawer 1'w
wneud yn y broses o reoli newid, yn cynnwys gosod safonau a thargedau gwella.

Dangosyddion perfformiad allweddol CAFCASS sy’n berthnasol i oedi

1.12 Mae'r gwaith casglu data wedi’i osod yng nghyd-destun cyffredinol dangosyddion

perfformiad allweddol (DPA) CAFCASS sy'n berthnasol i’r arolygiad hwn. Yn 2002/03,
paratodd CAFCASS adroddiadau mewn tua 35,000 o achosion cyfraith breifat ac mewn
bron 114,000 o achosion cyfraith gyhoeddus.!' Gosododd Adran yr Arglwydd Ganghellor
gynt (yr Adran Materion Cyfansoddiadol erbyn hyn) y DPA (a’r targedau) canlynol i
CAFCASS yng nghyswllt dyrannu. Mae CAFCASS yn casglu gwybodaeth am y DPA
drwyddynt draw ac mae’n rhifo’r targedau dyrannu yn DPA Un i Bump. Nid yw pob un
o DPA yn cyfateb yr un fath ar draws cyfraith gyhoeddus a phreifat.

8

10

Gwnaed y penderfyniad i sefydlu’r system gwarcheidwaid ar ddyletswydd drwy gytundeb gyda Llywydd yr
Adran Deulu ar 6l trafodaeth gyda barnwyr o’r Llysoedd Barn Brenhinol, Prif Gofrestrfa’r Adran Deulu a Llys
Achosion Teulu Llundain Fewnol a’r Ddinas. Bydd (tim) y gwarcheidwaid ar ddyletswydd ar gael i roi cymorth
a chyngor i’r llys, i fynychu gwrandawiadau cyfarwyddiadau cyntaf neu wrandawiadau gofal ac i gael eu penodi’n
warcheidwad ar unwaith mewn ceisiadau am orchmynion diogelu brys, llety caeth a mabwysiadu (swyddog
adrodd).

Mae hyn yn golygu y bydd ymarferwyr Cyfraith Gyhoeddus a Phreifat yn rhan o’r un tim (cymysg). Mae Rheolwyr
Gwasanaeth eisoes wedi’'u ‘cydgyfeirio’ yn yr ystyr eu bod yn rheoli tim cymysg.

Mae’r Cynllun Banc yn cynnwys rhestr o ymarferwyr a fydd ar gael 1 ymgymryd ag adroddiadau ychwanegol os
bydd angen. Bydd y cynllun yn disodli trefniadau eraill megis defnyddio contractwyr sesiynol.

Yr union ffigurau fel y'u nodwyd ar dudalen 9 Adroddiad Blynyddol a Chyfrifon CAFCASS 2002/03 yw 34,815
(preifat), 13,815 (cyhoeddus).

Cyfraith gyhoeddus

B DPA Un Dylai 80% o’r dyraniadau fod o fewn saith diwrnod.

B DPA Dau Ni ddylai nifer yr achosion nad ydynt wedi cael eu dyrannu ar 60l saith
diwrnod fod yn fwy na 5% o’r baich gwaith sydd i’'w ddyrannu yn ystod y mis.

B DPA Tri Mewn unrhyw chwarter ni ddylai cymhareb yr achosion a ddyrennir yn
erbyn y ceisiadau ddisgyn islaw 95%.

B DPA Pump Ni ddylai cymhareb yr achosion sydd wedi'u cwblhau fod yn llai nag
80% o’r ceisiadau yn ystod y mis.

Cyfraith breifat

B DPA Dau Ni ddylai dim mwy na 15% o’r ceisiadau am adroddiadau fod heb eu
dyrannu lai na deg wythnos cyn dyddiad cofnodi’r llys.

B DPA Pedwar Ni ddylai dim mwy na 5% o’r baich gwaith gael ei ddyrannu lai na
deg wythnos cyn y dyddiad cofnodi.

B DPA Pump Ni ddylai’r gymhareb gwblhau fod yn llai na 95% o’r ceisiadau yn
ystod y mis.

1.13 Pennwyd DPA newydd yn ymwneud a gofynion dyrannu’r Protocol Barnwrol o fis Hydref
2003. Mae data’n ymwneud a’r dangosyddion perfformiad allweddol wedi’i nodi yn
Atodiad A.

1.14 Mae MCSI wedi gweld ffigurau perfformiad ar gyfartaledd yn erbyn y DPA rhwng mis
Ebrill a mis Rhagfyr 2003 a ffigurau penodol am berfformiad Cymru a Llundain ym mis
Tonawr 2004:

B Mae Cymru fymryn islaw’r targed yn DPA 5 (preifat). Mae wedi rhagori ar y targed
yn DPA 1, 2, 3 a 5 (cyhoeddus yn unig) a’r DPA newydd.

B Mae Cymru hefyd yn rhagori ar y perfformiad cenedlaethol ar gyfartaledd yn DPA
1, 2, a 5 (cyhoeddus) a’r DPA newydd.

B Mae Llundain wedi perfformio gryn dipyn islaw’r targed yn DPA 1, 4 a’r DPA
newydd. Mae’n rhagori ar neu’n cyfateb i'r targed yn DPA 2, 3 a 5 ac mae uwchlaw’r
perfformiad cenedlaethol ar gyfartaledd yn DPA 1 a 5.

1.15 Ynycyfnod rhwng mis Gorffennaf 2003 a mis Ionawr 2004, mae nifer yr achosion cyfraith
gyhoeddus sy’n aros i gael eu dyrannu yn Llundain wedi gostwng 47% o 245 i 131,
gyda’r gostyngiad mwyaf yn digwydd rhwng mis Rhagfyr 2003 a mis Ionawr 2004. Rhwng
dechrau mis Awst 2003 a diwedd mis Ionawr 2004, cyfeiriwyd cyfanswm o 887 o achosion
cyfraith gyhoeddus a gwnaed 983 o ddyraniadau. Roedd gwaith yn cael ei wneud ar
gyfanswm o 2,092 o achosion ddiwedd mis Ionawr 2004.

Cyfathrebu am oedi y tu mewn 1 CAFCASS a’r tu allan iddo

1.16 Mae CAFCASS yn aelod o Fwrdd Rhaglen yr Adran Materion Cyfansoddiadol ar oedi.
Mae Bwrdd y Rhaglen yn triongli gwybodaeth am berfformiad y llysoedd, yr awdurdodau
lleol a CAFCASS. Dywedwyd wrth yr arolygwyr fod y triongli hwn “yn gwneud y cyd-
destun ehangach yn fwy tryloyw. Mae rhai o’r ffigurau yn wallus ac mae yna feysydd lle
mae gan bawb ohonom broblemau neu lle mae’r llys, yr awdurdod lleol neu CAFCASS
ar fai”. Mae MCSI yn croesawu’r cyfleoedd a fydd yn codi o aelodaeth o Fwrdd y Rhaglen,
yn arbennig y potensial 1 werthfawrogi’r cyd-destun ehangach yn ymwneud ag oedi fel
y’1 nodir ac y’i trafodir ymhellach yn ddiweddarach yn yr adroddiad hwn.

1.17

1.18

1.19

1.20

1.21

Bu cyfathrebu cynnar ar lefel strategol rhwng Pencadlys CAFCASS a’r Adran Addysg a
Sgiliau (DfES). Mae hyn yn cynnwys trafodaeth am y cyfraniad posibl y gallai
dadansoddi’r gyllideb a rhagweld y galw ei wneud 1 helpu CAFCASS 1 reoli oedi.

Mae cyfleoedd pellach 1 gyfathrebu a rhanddeiliaid allweddol ac 4 defnyddwyr
gwasanaeth yn dal 1 gael eu datblygu mewn nifer o fannau strategol gan Bencadlys
CAFCASS, megis:

B Y Grwp Barnwrol. Mae'r grwp hwn yn v cyfnod cynllunio a bydd ei aelodaeth yn
cynnwys uwch farnwyr, Aelodau Cyfreithiol CAFCASS a’r Tim Gweithredol 1
ymgynghori ynghylch, rhoi cyngor a thrafod amryw o faterion perthnasol, yn
cynnwys oedi.

B Y Grwp Cyswllt Cyfreithiol sy’n cynnwys aelodaeth gyda CAFCASS o Gymdeithas
y Gyfraith, Cymdeithas y Twrneiod Cyfraith Teulu, Cymdeithas y Cyfreithwyr
Plant, Cymdeithas Cyfraith Teulu y Bar, Grwp Cyfreithwyr yr Awdurdodau Lleol
a’r Comisiwn Gwasanaethau Cyfreithiol. Sefydlir y grwp hwn i ystyried amryw o
faterion.

B Grwp Buddiannau Defnyddwyr Gwasanaeth, sy’n cynnwys aelodaeth, gyda
CAFCASS, o Parentline Plus, Families Need Fathers, Gwasanaeth Eiriolaeth
Cenedlaethol Pobl Ifanc, Cymdeithas Genedlaethol y Canolfannau Cyswllt Plant,
Teuluoedd Un Rhiant, y Ganolfan Gyfreithiol i Blant, Sefydliad Cenedlaethol y
Teulu a Magu Plant, Cymdeithas y Teidiau a’r Neiniau, Coleg Cyfryngwyr Teulu
y DU a Chymorth i Fenywod. Sefydlwyd y grwp hwn at ddibenion cysylltu a
chynghori ar faterion gwasanaeth.

Cafodd y grwpiau hyn eu sefydlu'n ddiweddar gan CAFCASS ac, er ei bod yn rhy gynnar
1 gynnig sylwadau ar yr hyn y maent yn ei gyflawni, mae’r mecanweithiau cysylltu yn
cynnig rhywfaint o gyfle ’'w datblygu ar draws yr holl faes cyflenwi gwasanaeth, yn
cynnwys oedi, 1'r dyfodol.

Noda’r arolygwyr fod cysylltiadau cyfathrebu wedi cael eu sefydlu gyda grwpiau
defnyddwyr gwasanaeth sy'n oedolion ond nid eto'n uniongyrchol gyda phlant a phobl
ifanc. Dywedodd rhanddeiliaid o’r fath fod y trefniadau cyfathrebu rhwng y llysoedd, yr
awdurdodau lleol a CAFCASS Cymru yn dda ond dywedodd rhanddeiliaid cyffelyb mai
amrywiol oedd y cysylltiadau yn Rhanbarth Llundain. Yng Nghymru, roedd y cynllun 1
fynd 1'r afael at oedi fesul cam yn cynnwys pennu cyfrifoldebau am gyfathrebu a
rhanddeiliaid.

Nid yw'’r systemau cyfathrebu mewnol o fewn CAFCASS wedi cael eu cynllunio’n benodol
1 ymdrin ag oedi fel mater unigol. Serch hynny, mae oedi'n bwnc sy’n codi’n aml mewn
cyfarfodydd ar bob lefel, negeseuon e-bost, bwletinau misol ac ar y fewnrwyd.'> Mae i
bob un o’r rhain ei rinweddau, yn dibynnu ar yr amgylchiadau, ac os ydynt yn cael eu
defnyddio’n effeithiol gan y staff. Fodd bynnag, ni all CAFCASS ddibynnu ar ddim ond
defnyddio’r e-bost neu gyfathrebu drwy’r fewnrwyd yn Rhanbarth Llundain neu Gymru
1 ymdrin ag oedi. Nododd yr arolygwyr gynifer o staff a ddywedodd eu bod yn rhy brysur
1 agor eu holl negeseuon e-bost neu nad oeddent yn gyfarwydd a defnyddio TG neu
fewnrwyd CAFCASS. Mae hwn yn fater sgiliau a hyfforddiant y mae angen rhoi sylw
iddo o fewn diwylliant CAFCASS.

2. Dyfarnodd y Plain English Campaign wobr Gwefan y Flwyddyn 2003 i wefan CAFCASS.

Strwythur trefniadaethol effeithiol i roi strategaeth ar waith i lethau oedi

1.22 Mae adroddiadau blaenorol gan MCSI'? wedi adlewyrchu'r profiad o sefydlu CAFCASS
a’r datblygiadau dilynol. Nid yw’r hanes hwnnw yn cael ei ailadrodd yn yr adroddiad
hwn ar wahan 1 osod y gwaith o ddatblygu strategaeth yn ymwneud a chyflenwi
gwasanaeth ac oedi mewn cyd-destun ehangach. Mae Pencadlys CAFCASS wedi bod yn
cynyddu ei gapasiti a1 strwythur 1 ddatblygu strategaeth, dyfeisio polisi a chyflenwi
ymarfer er mis Ebrill 2001 ac, yn ystod y cyfnod hwnnw, mae rhai swyddi allweddol
wedi cael eu llenwi a phenodiadau dros dro.*

1.23 Mae MCSI yn disgwyl i strwythurau CAFCASS gael eu trefnu mewn ffordd sy'n cynnal
y gwaith o gyflenwi gwasanaeth ac yn hyrwyddo gwell gwasanaethau i blant a theuluoedd.
O ran oedi, byddai hyn yn golygu bod gweithgareddau’r Cyfarwyddiaethau i gyd yn cael
eu llunio a’u cyfeirio at helpu’r Gyfarwyddiaeth Gweithrediadau i fynd i’r afael ag oedi.
Mae’r strwythur rheoli ym Mhencadlys CAFCASS yn datblygu ei gapasiti 1 gyflenwi
gwasanaethau drwy:

B uwch benodiadau a wnaed 1 arwain y gwaith Datblygu Polisi ac Ymarfer o fewn y
Gyfarwyddiaeth Gweithrediadau

B strwythur adrannol newydd o fewn Gweithrediadau ac Adnoddau’r Gweithlu. Er
mis Ionawr 2004 mae naw o ranbarthau CAFCASS wedi cael eu trefnu'n dair
adran, pob un a Chyfarwyddwr Adrannol (Gweithrediadau) yn ben arni gyda
rheolaeth linell benodol a chyfrifoldebau polisi. Bydd y swyddi hyn hefyd yn darparu
rheolaeth linell a chymorth i’r Rheolwyr Rhanbarthol. Nid yw Cymru yn rhan o
adran ac mae trefniadau rheolaeth linell gwahanol ar waith yno. Mae MCSI yn
disgwyl 1'r strwythur hwn gyfrannu tuag at well perfformiad a gwella’r llinellau
cyfathrebu rhwng Pencadlys CAFCASS, Cymru a Rhanbarthau Lloegr.

1.24 Y bwriad yw y dylai’r cyfrifoldeb am CAFCASS Cymru gael ei ddatganoli 1 Gynulliad
Cenedlaethol Cymru o dan ddarpariaethau yn y Mesur Plant.'® Ar hyn o bryd, nid yw'n
bosibl barnu a allai trefniadau o’r fath effeithio ar gyflenwi gwasanaeth yn gyffredinol
ac ar oedi yn arbennig.

Cydweithredu ag asiantaethau eraill i reoli oedi

1.25 Er bod CAFCASS yn gallu rheoli rhai agweddau o oedi yn fewnol, ni all fynd i'r afael a’r
mater yn ei gyfanrwydd ar ei ben ei hun. Nid yw ond un rhan o’r gyfundrefn cyfiawnder
teulu, ar y cyd a’r awdurdodau lleol a’r llysoedd. Mewn cyfraith gyhoeddus, mae’r Protocol
Barnwrol yn gyfle pwysig i CAFCASS weithio'n rhagweithiol gydag asiantaethau eraill
ileihau oedi a datblygu cynlluniau gweithredu ar y cyd i reoli perfformiad a chynlluniau
gwelthredu amlasiantaethol. Mae arferion rhanddeiliaid megis y llysoedd a’r awdurdodau
lleol y tu hwnt 1 gyfrifoldeb uniongyrchol arolygiadau MCSI ond, dros amser, maent o
fewn dylanwad CAFCASS.

13 Setting Up mis Mawrth 2002, Setting a Course mis Mawrth 2003.

4 Er enghraifft, nes y penodwyd Cyfarwyddwr Gweithrediadau ym mis Ebrill 2002, roedd y Gyfarwyddiaeth wedi
cael ei rhedeg drwy benodiadau dros dro am yr wyth mis blaenorol.

15 Y Mesur Plant [HL35] mis Mawrth 2004.

1.26 Roedd yn amlwg o’r arolygiad hwn gymaint o orgyffwrdd'® sydd yna rhwng
gweithgareddau rhai ymarferwyr cyfraith gyhoeddus a rhai o weithwyr cymdeithasol
yr awdurdodau lleol. Mae'n ymddangos bod natur yr achos yn dylanwadu llai ar y
gorgyffwrdd hwn ac mai'r elfen ddylanwadol yw dull gweithio’r ymarferydd. Mae MCSI
yn gweld gwerth mewn annog CAFCASS 1 gymryd camau a fyddai’n helpu i wneud y
terfynau a materion atebolrwydd rhwng CAFCASS a’r awdurdodau lleol yn glir. Dylai
gwell cyd-drefnu a llai o orgyffwrdd gyfrannu hefyd at lai o oedi neu at osgoi oedi.

1.27 Pumed elfen y Protocol Barnwrol yw y bydd arbenigwyr yn cael eu rheoli’n drylwyr. Mae
yna argraff gyffredinol fod defnydd cynyddol yn cael ei wneud o arbenigwyr o fewn y
gyfundrefn cyfiawnder teulu. Fodd bynnag, ni wyddom i ba raddau y mae CAFCASS yn
cyfrannu at yr argraff hon nac a yw arferion CAFCASS yn cynyddu’r galw am adnoddau
arbenigol, yn cynnwys arbenigwyr neu asesiadau preswyl.

1.28 Cred MCSI ei bod yn hanfodol fod pob gweithiwr proffesiynol yn y gyfundrefn cyfiawnder
teulu yn cydnabod mai sefyllfa CAFCASS ar hyn o bryd yw mai corff cyhoeddus
anadrannol cyfyngedig ei arian yw. Nid yw, felly, yn y sefyllfa yr oedd rhai o’r sefydliadau
blaenorol yn ei mwynhau (y gwasanaethau prawf a’r awdurdodau lleol yn benodol) o
allu ateb y galw drwy droi at ffynonellau ariannol eraill. Mae CAFCASS yn dod allan o
gyfnod ‘ymsefydlu’ anodd ac mae’n cydnabod bod rhai camgymeriadau, oedd o fewn ei
reolaeth, wedi cael eu gwneud yn ystod 2001-02. Mewn rhai rhannau o rai rhanbarthau,
mae yna oedi ac yn yr ardaloedd hynny mae CAFCASS yn dal i fethu ateb y galw lleol.
Fodd bynnag, nid yw pob mater o fewn rheolaeth CAFCASS. Nid yw ond un rhan o’r
gyfundrefn cyfiawnder teulu. Felly, mae angen i asiantaethau allweddol eraill fod yn
ofalus a sensitif cyn lleisio beirniadaeth gyhoeddus o CAFCASS a’i staff ynglim ag oedi.

1.29 Mae'’r arolygiad hwn eto yn amlygu'r diffyg cytundebau cenedlaethol — er enghraifft,
cyfres o egwyddorion arweiniol neu drothwyon y mae’n rhaid eu cyrraedd cyn gofyn am
adroddiad cyfraith breifat — gyda’r llysoedd. Heb ganllawiau o’r fath, nid yw'n bosibl
canfod a yw adnoddau CAFCASS yn cael eu defnyddio’'n effeithlon na dylanwadau ar y
galw lle mae hynny'n ymarferol. Mae'’r arolygwyr yn bryderus hefyd nad oes mecanwaith
systematig 1 gasglu gwybodaeth am y gorchmynion a wneir gan y llysoedd ar 61 1
CAFCASS baratoi adroddiad cyfraith breifat. O ganlyniad, ni all CAFCASS ddangos
effeithiolrwydd nac unrhyw gydberthyniad (nac fel arall) rhwng y cynigion a wneir mewn
adroddiadau a’r canlyniadau maes o law. Daw MCSI i’r casgliad fod y rhain yn gyfleoedd
sy'n cael eu colli i ddylanwadu ar y galw ac, isod, nodir argymhelliad yngly n a gwella’r
trefniadau mewn cyfraith breifat.

16 Dywedwyd wrth MCSI gan ymarferwyr fod rhai gwarcheidwaid plant yn ymgymryd a thasgau sy'n perthyn
mwy 1 gyfrifoldebau’r awdurdod lleol nag 1 CAFCASS yn yr awdurdodau lleol hynny lle’r oedd prinder staff neu
drosiant uchel ymysg y gweithwyr cymdeithasol. Nid yw hynny 1 ddweud bod yna dystiolaeth o ddyblygu nac
ymyrryd amhriodol ac ni wnaeth yr arolygiad hwn ymchwilio i weithgareddau o’r fath. Fodd bynnag, mae’n codi
cwestiynau ynglyn a therfynau ac atebolrwydd y byddai'n werth i CAFCASS, ynghyd a’r awdurdodau lleol, eu
hystyried ymhellach a’u diffinion gliriach.

1.30 Cred MCSI y gallai CAFCASS wneud rhagor i leihau lefel y galw mewn cyfraith breifat
drwy:
B  ddiffinio paramedrau ymarfer!'” yn fwy penodol
B  egluro pwrpas presenoldeb staff yn y llys ar gyfer gwrandawiadau cyfarwyddiadau'®
B cytuno ar brotocolau a throthwyon er mwyn gofyn am adroddiadau adran 7.

Argymhelliad 1: Er mwyn dylanwadu ary galw, sicrhau mynediad teg at wasanaethau
a helpu i reoli oedi, mae MCSI yn argymell y dylai Pencadlys CAFCASS:

B ddatblygu system flaenoriaeth ar gyfer dyrannu achosion mewn cyfraith breifat
gyda chyfres o feini prawfy cytunwyd arnynt, megis angen neu risg dynodedig

B cytuno ar brotocolau gyda’r llysoedd sy’n diffinio’r trothwyon a’r paramedrau
er mwyn gofyn am adroddiadau adran 7.

Er enghraifft (a) canllawiau ar weld plant (b) canllawiau ar argymhellion gan ymarferwyr am adroddiadau
ychwanegol neu atodol (c) hyrwyddo defnyddio asesiadau safonedig megis Goodman Strengths and difficulties
questionnaire (Goodman 1997, 2001) neu o’r Framework for the Assessment of Children in Need and their Families
Yr Adran Iechyd, yr Adran Addysg a Chyflogaeth, y Swyddfa Gartref 2000 Y Llyfrfa.

18

Fel a drafodwyd yn llawn yn Seeking Agreement MCSI mis Rhagfyr 2003.

¥ Er enghraifft, arferion o ran gofyn am (a) adroddiadau ychwanegol neu atodol a (b) materion yn ymwneud &

blaenoriaethu adroddiadau megis y flaenoriaeth wahanol sydd ynghlwm wrth egwyddor cyswllt 0'i ggmharu a
maint y cyswllt sy'n destun dadl.

Canfyddiadau’r Arolygiad 2: Gofalu am
Ddefnyddwyr Gwasanaeth

Mae’r adran hon yn asesu i ba raddau y mae CAFCASS yn darparu gwasanaeth
cwrtais, defnyddiol a phriodol i holl ddefnyddwyr CAFCASS am oedi yn eu
hachosion.

Er mwyn cyflawni’r swyddogaeth allweddol hon, mae disgwyl i CAFCASS yn ganolog,
yn y rhanbarthau ac yng Nghymru:
m| ymchwilio i gwynion am oedi a newid arferion lle bo raid

O sicrhau bod defnyddwyr gwasanaeth yn gallu cael gafael ar wybodaeth am
oedi o fewn CAFCASS ac achosion llys.

Asesiad cyffredinol

Er bod polisi cwynion wedi bod ar waith er mis Mawrth 2003, prin yw'r cwynion a wnaed
ac nid yw oedi yn gategori cwynion sy'n cael ei fonitro. Ni all CAFCASS felly ddefnyddio
el weithdrefnau cwyno 1 helpu i asesu lefel anfodlonrwydd defnyddwyr yn gysylltiedig ag
oedi na dangos unrhyw gamau cywiro y mae wedi eu cymryd. Nid oes gan CAFCASS
drefniadau systematig na disgwyliadau o ran rhoi gwybod i ddefnyddwyr gwasanaeth
am oedi yn eu hachosion.

Ymchwilir i gwynion (am oedi) a newidir yr arferion lle bo
raid

2.1 Mae Polisi Sylwadau, Canmoliaeth a Chwynion CAFCASS wedi bod mewn grym er mis
Mawrth 2003. Yng nghyd-destun y nifer fawr o achosion y mae CAFCASS yn ymwneud
a nhw, ychydig iawn o gwynion ffurfiol a wneir gan ddefnyddwyr gwasanaeth.?® O’r
ffigurau diweddaraf sydd ar gael (mis Ebrill i fis Mehefin 2003) cafwyd chwe chwyn yn
CAFCASS Cymru, ac ymdriniwyd & phob un ohonynt yng ngham 2. Cafwyd deg cwyn
yn Rhanbarth Llundain Fwyaf, ac ymdriniwyd ag wyth ohonynt yng ngham 2 a
ymchwiliwyd 1 ddwy yng ngham 3. Am y rhesymau a eglurir isod, ni wyddom a oedd a
wnelo unrhyw un o’r cwynion hyn ag oedi.

2.2 Nid yw oedi yn gategori cwynion?' sy'n cael ei arolygu gan CAFCASS, felly nid yw'r
sefydliad yn gallu defnyddio’r ffynhonnell ddefnyddiol hon o atborth gan ddefnyddwyr
1'w helpu i asesu neu ddeall natur y pryderon ynglyn ag oedi o safbwynt defnyddiwr, na
dangos unrhyw gamau a gymerwyd wedi hynny 1 wella pethau.

20 Mae pedwar cam i'r broses gwyno. Yng ngham 1, mae CAFCASS yn ystyried pa un a yw'r g\’i\vyn yn dod o fewn
y weithdrefn. Yng ngham 2, mae CAFCASS yn ceisio datrys y broblem heb ymchwiliad ffurfiol. Yng ngham 3,
ymchwilir i’r gv/;ryn a chaiff adroddiad ei baratoi ar gyfer y Rheolwr Rhanbarthol (yn rhanbarthau Lloegr) neu’r
Cyfarwyddwr (yng Nghymru). Yng ngham 4, cyflwynir apél i aelod o Fwrdd CAFCASS a Rheolwr Rhanbarthol
sy’n annibynnol ar y rhanbarth y mae a wnelo'r gAyn a hi. Os yw achwynydd yn dal yn anfodlon, ar 6l cwblhau’r
broses, gall godi'r mater gyda’r Ombwdsmon Seneddol drwy AS sy’n ei noddi.

21 Caiff cwynion eu rhestru yn 6l categoriau, yn hytrach na bod categori yn dod i'r amlwg yn sgil dadansoddi’r

gv’tryn. Y categoriau a ddyfeisiwyd gan CAFCASS yw (a) gogwydd ymarferydd (b) cynnwys adroddiad (c) hiliol (d)
ymddygiad ymarferydd (e) cyfathrebu.

2.3

Mae defnyddwyr gwasanaeth yn gallu cael gafael ar
wybodaeth am oedi o fewn CAFCASS ac achosion llys

Er ei bod yn ofynnol yn 61 y Protocol Barnwrol i CAFCASS roi eglurhad i'’r llys pan geir
oedi cyn penodi gwarcheidwad, nid oes gan CAFCASS bolisi na threfn systematig i rhoi
gwybod 1 blant a’u teuluoedd am oedi yn eu hachosion. Dywedodd staff CAFCASS yn y
Pencadlys, yng Nghymru ac yn Llundain i gyd mai’r rhagdybiaeth yw y bydd twrneiod
yn dweud wrth ddefnyddwyr gwasanaeth am unrhyw oedi. Fodd bynnag, gan nad oes
cytundeb o’r fath gyda thwrneiod, na system i fonitro y bydd hyn yn cael ei wneud, ni all
CAFCASS wybod a yw’r rhagdybiaeth hon yn un resymol. Gwelodd yr arolygwyr un
rheolwr gwasanaeth mewn cyfraith breifat a aeth ati o'i ben a’i bastwn ei hun i ysgrifennu
llythyrau egluro at bartion y cafwyd oedi yn eu hachosion. Ar lefel drefniadaethol, ni all
CAFCASS fod yn sicr fod plant a’u teuluoedd yn cael gwybod am oedi, pa un a yw'n cael
el achosi’n bennaf gan CAFCASS neu am resymau eraill. Hoffai MCSI annog CAFCASS
ifabwysiadu trefn sy’'n canolbwyntio mwy ar y cwsmer a gwneir argymhelliad i'r perwyl
hwnnw.

Argymhelliad 2: Er mwyn gwella’r cyfathrebu gyda phlant a theuluoedd am oedi,
mae MCSI yn argymell y dylai Pencadlys CAFCASS:

ddatblygu a gweithredu gweithdrefnau i sicrhau bod plant a’u teuluoedd yn
cael eu hysbysu’n systematig am ddatblygiadau arwyddocaol, megis oedi yn eu
hachosion.

Canfyddiadau’r Arolygiad 3: Lles Plant

Mae’r adran hon yn asesu i ba raddau y mae CAFCASS yn sicrhau bod ymarfer,
gweithdrefnau, polisiau a strategaethau proffesiynol yn cael eu cyd-drefnu ar hyd
ac ar led y sefydliad, ac mae’n dangos bod yr elfennau hyn i gyd wedi’'u hanelu at
ddiogelu a hyrwyddo lles plant a allai fod yn destun achosion teulu neu sy’n derbyn
unrhyw wasanaeth arall o eiddo CAFCASS.

Er mwyn cyflawni’r swyddogaeth allweddol hon, mae disgwyl i CAFCASS yn ganolog,
yn y rhanbarthau ac yng Nghymru sicrhau:

O bod achosion yn cael eu dyrannu yn ddiymdroi

(m} bod mynediad teg at wasanaethau

O bod systemau sicrhau ansawdd a systemau eraill wedi’u sefydlu i asesu a yw’r
staff yn cydymffurfio 8’u dyletswyddau statudol, safonau CAFCASS a’r targedau
perfformiad.

Asesiad cyffredinol

Er bod ymrwymiad cyffredinol i ddyrannu pob achos yn ddiymdroi, mae’r canllawiau ar
gyfer CAFCASS drwyddo draw o ran sut mae blaenoriaethu’r gwaith dyrannu achosion
wedi canolbwyntio ar gyfraith gyhoeddus, yn hytrach na chyfraith breifat. O ganlyniad,
mewn cyfraith breifat, gweithdrefnau ac arferion lleol sy'n tueddu i gael eu defnyddio,
gyda’r canlyniad fod yr ymarfer a’r perfformiad yn fylchog. Mae ymarfer anghyson a
diffyg monitro systematig yn golygu na all CAFCASS sicrhau ei hun fod mynediad at
wasanaethau yn cael el ddyrannu’'n deg i ddefnyddwyr gwasanaeth. Mae cytundeb
cyffredinol o fewn CAFCASS fod y mecanweithiau sicrhau ansawdd yn wan ar hyn o
bryd, ac mae dau benodiad wedi cael eu gwneud yn y Pencadlys yn ddiweddar i ymgymryd
a’r cyfrifoldeb o’'u datblygu.

Nid yw oedi cyn dyrannu yn nodwedd amlwg iawn yn CAFCASS, ond gall hawlio’r sylw
pennaf o ran argraffiadau am y sefydliad. Ar adeg yr arolygiad, nid oedd oedi yn CAFCASS
Cymru, ond roedd achosion cyfraith gyhoeddus a phreifat wedi cronni yn Rhanbarth
Llundain Fwyaf. Nid oes gan CAFCASS gytundeb cenedlaethol gyda’r llysoedd ar
drothwyon cyn y ceir gofyn am adroddiadau mewn cyfraith breifat ac ni chesglir
gwybodaeth mewn modd systematig am y canlyniadau mewn achosion cyfraith breifat.
O ganlyniad, lle ceir oedi mewn cyfraith breifat, ni all CAFCASS ddangos bod ei
adnoddau’n cael eu defnyddio’'n effeithlon neu'n effeithiol. Mae achosion cyfraith breifat
yn cael eu dyrannu’'n anghyson yn Llundain, sy'n golygu bod mynediad at wasanaethau
yn cael ei ddosbarthu’n annheg.

Cyfres o egwyddorion heb fawr o safonau mesuradwy yw Egwyddorion Gwasanaeth a
Safonau CAFCASS. Mae’r diffyg canllawiau ymarfer wedi cael dylanwad ar ddulliau
ymarfer anghyson, yn enwedig mewn cyfraith breifat. Caiff y diffyg cysondeb effaith ary
galw ac, o ganlyniad, gall ddylanwadu ar yr oedi.

3.1

3.2

3.3

3.4

3.5

Dyrannu achosion yn ddiymdroi

Pencadlys CAFCASS

Mae canllawiau’r pencadlys ynglyn a dyrannu achosion y rhoddir blaenoriaeth iddynt
wedi canolbwyntio ar gyfraith gyhoeddus a’r paramedrau bras ynghylch lleihau oedi i’'r
effaith, fel a nodir yn yr egwyddor gyffredinol yn Neddf Plant 1989 (y cyfeiriwyd ati
eisoes yn yr adroddiad hwn). Yn ogystal, mae a wnelo sawl un o DPA CAFCASS ag oedi.
Yn erbyn y cefndir hwnnw, mae rhanbarthau CAFCASS a Chymru yn dilyn
gweithdrefnau a threfniadau dyrannu sydd wedi dod i gael eu cydnabod fel ymarfer
safonol ar lefel leol. Lle bo’r systemau lleol yn gweithio mae’'n ymddangos, ar y cyfan,
fod hwn yn drefniant rhesymol; ond mae’n llai rhesymol pan fydd yr arferion yn arwain
at ddarpariaeth gwasanaeth anghyson.

CAFCASS Rhanbarth Llundain Fwyaf

Mae Rhanbarth Llundain yn dyrannu pob achos mewn cyfraith gyhoeddus o fewn y
meini prawf blaenoriaeth a ddatblygwyd i ddechrau gan CAFCASS Cymru ac a
gyhoeddwyd yn ddiweddar (ar 60l iddynt gael eu diwygio gan y Pencadlys) fel y system 1
CAFCASS drwyddo draw. Mae rhai ffyrdd arloesol o fynd i’r afael ag oedi — megis y
system ddyletswydd ar gyfer cyfraith gyhoeddus, system ddyrannu ganolog a system
flaenoriaeth — wedi helpu i sicrhau bod achosion yn cael eu dyrannu mewn modd cyson
o fewn cyfraith gyhoeddus yn Llundain.

Canfu’r arolygwyr nad oedd trefniadau cyffelyb i fynd 1'r afael ag oedi o fewn cyfraith
breifat yn Llundain ac nad oedd system ddyrannu y cytunwyd arni ar draws y rhanbarth.
Yn hytrach, cai achosion eu rheoli ar sail tim yn unol a’r ymarfer lleol a’r hyn yr oeddid
wedi arfer ei wneud yno. Golygai hyn fod rhai llysoedd yn cael gwasanaeth cyflymach
nag eraill. O ganlyniad, nid oedd mynediad teg 1 wasanaethau ar gael i rai plant a
theuluoedd mewn rhai rhannau o Ranbarth Llundain.?? Yn yr un modd, fel sy’n wir ar
hyd a lled CAFCASS, nid oedd mecanweithiau wedi'u sefydlu gyda’r llysoedd 1
ddylanwadu ar y galw na systemau a fyddain sicrhau bod pawb yn cadw at yr arferion
gorau o ran dyrannu a chyflenwi gwasanaeth. Canfu’r arolygwyr dystiolaeth o fynediad
annheg at wasanaethau cyfraith breifat mewn rhannau o Ranbarth Llundain Fwyaf,
gyda llysoedd cyrion Llundain yn cael llai o flaenoriaeth.

Roedd rhywfaint o oedi mewn dau dim cyfraith breifat yn Rhanbarth Llundain. Mewn
un tim, yr oedd oedi tymor hir (ers cyn cyfnod CAFCASS) yr oeddid wedi’i etifeddu ac
mae hynny wedi parhau. Priodolir yr oedi mewn ail dim 1 absenoldeb salwch tymor hir.
O dan amgylchiadau felly, mae yna ddisgwyl y bydd ymarferwyr o dimau eraill yn y
rhanbarth yn cynorthwyo drwy ymgymryd a gwaith ychwanegol lle bo hyn yn bosibl.
Fodd bynnag, trefniadau gwirfoddol yw’r rhain ac nid oes gan CAFCASS bolisi gogyfer
ag absenoldeb salwch tymor hir.

Hyd yma, nid yw effaith oedi ar achosion wedi cael ei dadansoddi. Nid yw’r monitro
amrywiaeth a gyflwynwyd yn 2003 wedi’i fwriadu 1 ymdrin 4 materion yn ymwneud ag

22 Mae Tim Rheoli Rhanbarth Llundain yn derbyn y sefyllfa hon fel strategaeth i ymdopi a’r galw. Dywedwyd
wrth yr arolygwyr fod llysoedd cyrion Llundain yn gyfarwydd, yn draddodiadol, 8’r angen i ymestyn dyddiadau
cofnodi adroddiadau hyd at 16 wythnos a thu hwnt.

3.6

3.7

3.8

3.9

oedi. Dywedwyd wrth yr arolygwyr na fyddid yn dechrau ar ddadansoddi o’r fath nes i’r
system rheoli achosion gael ei chyflwyno ym mis Mai 2004, ynghyd a systemau eraill 1
reoli perfformiad a dadansoddi canlyniadau. Mae MCSI yn edrych ymlaen at y cyfleoedd
a fydd ar gael i CAFCASS pan fydd yn gallu manteisio ar well systemau gwybodaeth
reoli.

CAFCASS Cymru

Ar adeg yr arolygiad, nid oedd oedi o ran dyrannu achosion yn CAFCASS Cymru. Y
rheswm am hyn oedd bod y rhestr aros yn CAFCASS Cymru wedi cael ei dileu erbyn
mis Tachwedd 2003 drwy gyflwyno Rhestr Aros Cymru Gyfan a gweithdrefnau cysylltiol.
Daeth yr arolygwyr i’r casgliad fod CAFCASS Cymru yn llwyddiannus am y rhesymau
a amlinellwyd yn adran un o’r adroddiad hwn am strategaeth a rheoli perfformiad.

Mynediad teg at wasanaethau

Cyflwynwyd system gan CAFCASS i fonitro amrywiaeth defnyddwyr gwasanaeth ym
mis Gorffennaf 2003. O ddadansoddi holl ffigurau CAFCASS am y chwarter cyntaf,
mae’n ymddangos yn gynnar fel hyn fod y gyfradd ddychwelyd ledled Cymru a Lloegr yn
55% ar gyfartaledd. Roedd y gyfradd ddychwelyd yn Llundain yn llai nag 20% ac roedd
y ffigurau a gynhyrchwyd am Gymru yn wallus. O ganlyniad i’r gyfradd ddychwelyd
wael hon, ni all CAFCASS fod yn sicr fod mynediad at wasanaethau yn cael ei
ddosbarthu’n deg.

Canfu MCSI fod y cysyniad o fynediad teg at wasanaethau yn gymhelliad allweddol y tu
0l ’r camau a gymerwyd gan CAFCASS Cymru 1 reoli oedi.

Mae systemau sicrhau ansawdd, safonau a thargedau perfformiad
CAFCASS yn cyfrannu tuag at osgoi oedi

Mae rheolwyr ar hyd a lled CAFCASS yn cydnabod bod angen sylw ar y drefn sicrhau
ansawdd a’i bod, ar hyn o bryd, yn orddibynnol ar arferion unigolion a thimau. Mae'’r
cyfrifoldeb cyffredinol am sicrhau ansawdd o fewn cylch gwaith dau benodiad a wnaed
yn ddiweddar gan y Pencadlys yn ei Gyfarwyddiaeth Gweithrediadau i fynd i’r afael a
nifer o faterion yn ymwneud ag ymarfer proffesiynol a datblygu.

Canfyddiadau’r Arolygiad 4: Rheoli Adnoddau’r
Gweithlu

Mae’r adran hon yn asesu i ba raddau y darperir ac y defnyddir staff sy’n gallu rhoi
amcanion CAFCASS ar waith yn gost-effeithiol ac osgoi oedi.

Er mwyn cyflawni’r swyddogaeth allweddol hon disgwylir i CAFCASS yn ganolog,
yn y rhanbarthau ac yng Nghymru sicrhau bod:

O y goblygiadau o ran Adnoddau’r Gweithlu yng nghynlluniau CAFCASS i ddelio
ag oedi yn cael eu nodi a’u hadolygu

m] y lefelau staffio yn ei gwneud yn bosibl gweithio mewn modd cost effeithiol.

Asesiad cyffredinol

Asiantaeth gwaith cymdeithasol yw CAFCASS ac mae, felly, yn cystadlu a chyrff gofal
cymdeithasol eraill am ei staff proffesiynol. Mae’r farchnad gyflogi sydd ar gael 1 CAFCASS
yn gyfyngedig mewn rhai rhannau o Gymru a Lloegr. Nid yw'’r ffordd y mae CAFCASS
yn ymdrin &’1 strategaeth recriwtio a chadw yn y rhannau hynny o’r wlad sy'n cael yr
anawsterau mwyaf 1 recriwtio yn ddigon cryf. Nid oes mesurau cost effeithiolrwydd
systematig wedi cael eu datblygu eto.

Pencadlys CAFCASS

4.1 Mae'n bwysig ailbwysleisio?® bod yna anawsterau recriwtio ar draws y proffesiynau
gofal cymdeithasol. Mae CAFCASS yn cystadlu yn erbyn cyrff cysylltiol, megis
awdurdodau lleol, am staff o blith cronfa fach o weithwyr cymdeithasol cymwysedig.
Hyd nes y cymerir camau eraill, ategol, bydd cyswllt uniongyrchol yn parhau rhwng
oedi a lefel y swyddi gwag, yn enwedig (ond nid dim ond) ar lefel ymarferwyr. Mae
cynhyrchiant, fel yi mesurir gan adroddiadau neu achosion a gwblhawyd, yn cael ei
gynnal ar y lefelau cyfredol fel sy'n ofynnol gan Bencadlys CAFCASS.

4.2 Mae CAFCASS wedi cymryd camau i recriwtio niferoedd digonol o ymarferwyr cyflogedig
o blith y gronfa o staff cymwysedig sydd ar gael i ateb y galw cyfredol, o fewn ei adnoddau
cyllidebol ar hyn o bryd. Mae wedi mynd ar drywydd y strategaeth y cytunwyd arni o
ymdrin a’r ddarpariaeth cyfraith gyhoeddus ar sail ‘economi cymysg’ ac mae wedi ceisio
cynyddu’r gronfa o ymarferwyr hunangyflogedig o fewn posibiliadau’r farchnad gyflogi
yn lleol.

4.3 Mae gan CAFCASS gynlluniau i gomisiynu gwaith ar sut mae diffinio baich gwaith, yn
nhermau mewnbwn, allbwn a thrwybwn. O ganlyniad, mae’n dal yn rhy gynnar i
CAFCASS bennu mesurau systematig o gost effeithiolrwydd.

% Gweler, er enghraifft, adroddiadau MCSI ar Ranbarth Gogledd-ddwyrain Lloegr CAFCASS (mis Ebrill 2003)
adrannau 4.5 a 4.6 a Setting a Course (mis Mawrth 2003) adran 2.96.

Adroddodd y Pwyllgor Dethol am recriwtio a chynllunio’r gweithlu ym mharagraffau 135 — 139 yn cynnwys
argymhelliad y dylid rhoi sylw brys i waith cynhwysfawr i gynllunio’r gweithlu. Mae paragraff 140 yn cynnwys
argymhelliad ar fater denu gwarcheidwaid profiadol yn 6l a gwneir argymhelliad pellach ym mharagraff 141
ynghylch recriwtio tymor hwy.

4.4

4.5

4.6

4.7

4.8

Mewn perthynas ag Adnoddau’r Gweithlu, mae’r Cynllun Busnes a adolygwyd gan
Bencadlys CAFCASS yn gwneud darpariaeth i:

B sefydlu meincnodau baich gwaith. Dyma’r cam cyntafi CAFCASS tuag at ddynodi
paramedrau ar gyfer materion cynhyrchiant

ystyried unrhyw gamau penodol sy'n ofynnol mewn ardaloedd lle mae recriwtio
yn anodd. Mae Llundain a rhannau o Gymru yn dod o fewn y categori hwn

cynnal arolwg o recriwtiaid a’r rhai sy'n ymadael

sefydlu system adnoddau gweithlu a recriwtio gyfrifiadurol, addas i’'w diben
parhau i weithio mewn partneriaeth a'r Undebau Llafur

parhau i ddatblygu polisiau staff CAFCASS, fel sy'n briodol

sefydlu cysylltiadau mwy effeithiol o dan gontract gyda gwarcheidwaid
hunangyflogedig

B datblygu strategaeth recriwtio a chadw sy'n adlewyrchu unrhyw fesurau a
weithredir o'r Papur Gwyrdd, Every Child Matters*

Mae’r ddarpariaeth olaf hon yn ceisio “sicrhau bod CAFCASS yn parhau i fod yn
gystadleuol a helpu i ddenu recriwtiaid newydd i’r proffesiwn”. Mae MCSI yn croesawu’r
datblygiad hwn. Fodd bynnag, awgryma arolygwyr y byddai CAFCASS hefyd o bosibl
am archwilio’r cyfleoedd i secondio, 1 CAFCASS ac o CAFCASS, ar y cyd a chyrff gofal
cymdeithasol eraill.

Mae proffil oedran gweithlu CAFCASS yn cynnwys niferoedd sylweddol o staff a fydd
yn ymddeol o fewn y pum mlynedd nesaf. O ystyried y farchnad gyflogi ym maes gofal
cymdeithasol ar hyn o bryd, mae angen strategaeth gweithlu tymor hwy yn ymdrin ag
ymarferwyr llinell flaen. Cydnabyddir y bydd angen yn 6l pob tebyg i unrhyw strategaeth
or fath gael ei gosod o fewn agenda’r Llywodraeth i ddiwygior gweithlu plant, fel a
nodwyd yn Every Child Matters.?> Efallai y byddai'n dda o beth 1 CAFCASS ymchwilio i
bosibiliadau secondio mewnol neu’r posibilrwydd o ddatblygu cynllun i hyfforddeion.
Mae materion cyffelyb yn codi mewn perthynas a recriwtio a chadw staff cymorth a
staff rheoli sydd hefyd yn cyfrannu'n fawr tuag at gyflenwi gwasanaeth ac osgoi oedi.

CAFCASS Cymru a Rhanbarth Llundain Fwyaf

Mae anawsterau recriwtio yn Llundain mewn cyfraith gyhoeddus a phreifat. Dywedwyd
dro ar 6l tro wrth MCSI mai grymoedd y farchnad, yn Llundain yn enwedig, sy'’n pennu
1 ba raddau y mae ymarferwyr hunangyflogedig yn dewis cymryd gwaith oddi wrth
CAFCASS neu dderbyn gwaith sy’n talun well o rywle arall. Mae natur wledig, ac
anawsterau teithio yn sgil hynny, rhannau o Gymru yn gadael CAFCASS Cymru gyda’r
un problemau recriwtio ag a wynebir gan yr awdurdodau lleol sy'n gwasanaethu’r
ardaloedd hyn.

Roedd yr oedi a oedd wedi cronni mewn un swyddfa cyfraith breifat yn Llundain ar lefel
na welwyd ei thebyg o’r blaen ac roedd yn ganlyniad uniongyrchol absenoldeb salwch
tymor hir ymarferwyr yn y tim. Roedd y staff yn glir fod modd ateb y galw cyfredol pa
bai holl aelodau’r tim wrth eu gwaith. Yn yr achos hyn, nid ymddangosai fod unrhyw

2 Op cit.
% Fvery Child Matters pennod 6 ‘Workforce Reform’ Cm 5860 TSO (Y Llyfrfa) 2003.

drefniant effeithiol wrth gefn i1 ddelio ag absenoldeb salwch tymor hir un ai o fewn
Rhanbarth Llundain Fwyaf neu drwy'’r polisi a’r gweithdrefnau adnoddau gweithlu y
cytunwyd arnynt gyda’r Pencadlys. Mae angen 1 CAFCASS sicrhau bod y math hwn o
sefyllfa yn cael ei gynnwys yn ei gynlluniau wrth gefn.

4.9 Yng Nghymru, roedd gweithdrefn fentora ffurfiol a threfn sefydlu ar gyfer ymarferwyr
cyfraith gyhoeddus wedi cael eu sefydlu. Fodd bynnag, roedd tystiolaeth mai amrywiol
oedd yr ymateb o du rheolwyr ac ymarferwyr i gymorth a gwaith datblygu ymarfer.
Mewn rhai timau, ceid cymorth da gan reolwyr a chydweithwyr i ddatrys problemau o
fewn achosion; mewn eraill, roedd yn fwy anodd cyrchu at gymorth, neu roedd y cymorth
yn anghyson. Nid oedd dull systematig o arddangos datblygiadau ymarfer a rhoddwyd
enghreifftiau diweddar 1’r Arolygwyr o drefniadau sefydlu, cymorth a mentora anfoddhaol
ar gyfer rhai ymarferwyr yng Nghymru.

4.10 Dywedwyd wrth MCSI fod y diffyg dulliau cyson o ymdrin ag ymarfer, yn cynnwys yr
ymarfer gorau y cytunwyd arno mewn cyfraith breifat, wedi gwneud dysgu a datblygu
yn anodd 1 rai Cynghorwyr Llys Teulu newydd yn CAFCASS Cymru.

Argymhelliad 3: Er mwyn helpu i reoli oedi, mae MCSI yn argymell bod Pencadlys
CAFCASS yn datblygu strategaeth recriwtio a chadw tymor hir ar gyfer ymarferwyr.

5 Trafodaeth i Gloi

5.1 Mae pennod olaf Mynd i’r Afael ag Oedi yn trafod rhai materion ehangach sy’n codi o'r
arolygiad hwn.

Cydgyfeirio

5.2 Nid yw eto'n amlwg i1 ba raddau y gallai gydgyfeirio gyfrannu at well cynhyrchiant neu
fesurau eraill o gapasiti, effeithiolrwydd ac effeithlonrwydd. Mae MCSI yn cymryd y
bydd CAFCASS yn gwneud yn siwr fod cydgyfeirio yn amodol ar fonitro ac adolygu
systematig er mwyn 1 nodau strategol, sy'’n dibynnu ar gydgyfeirio, gael eu cyflawni a
bod modd dangos hynny’n glir. Damcaniaethu ydym o hyd i raddau wrth geisio dyfalu
maint ei gyfraniad tuag at leithau oedi.

5.3 Mae’n ymddangos bod y syniad o gydgyfeirio wedi’i seilio ar y rhagdybiaeth y bydd
CAFCASS yn y dyfodol yn parhau i ddarparu gwasanaeth sy’n debyg iawn 1’r trefniadau
cyfredol gogyfer a pharatoi adroddiadau ar gyfer y llysoedd. Mae’r arolygwyr yn deall
pam fod CAFCASS yn canolbwyntio ar ateb y galw cyfredol a goresgyn yr oedi yn y nifer
fach o feysydd lle mae problemaun parhau. Fodd bynnag, mae MCSI yn pryderu nad
oes gweledigaeth gliriach ar gyfer y dyfodol yn ymddangos eto.

Canlyniadau

5.4 Mae’r arolygwyr o'r farn fod y syniadaeth y tu cefn i Every Child Matters a’r datblygiadau
sy'n gysylltiedig &’r pum canlyniad allweddol i1 blant a phobl ifanc a nodwyd yn y papur
hwnnw?® yn cynnig cyfleoedd 1 CAFCASS ddatblygu gweledigaeth ehangach o fewn ei
strategaeth. Mae Fvery Child Matters yn ceisio bod yn gliriach ynglyn a’r hyn ddylai
gael el ddisgwyl gan gyrff cyhoeddus yn y gwasanaethau y maent yn eu darparu i blant.
Wrth i’r disgwyliadau o ran yr hyn a ddisgwylir gan CAFCASS ddod yn ddealladwy, ac
1w rol yn diogelu plant a hyrwyddo eu lles gael ei ddiffinio’'n gliriach, bydd CAFCASS
yn fwy abl 1 nodi elfennau’r strategaeth a allai fod yn ofynnol er mwyn bodloni’r
disgwyliadau hynny.

5.5 Mae MCSI yn ymwybodol fod yr angen 1 ymdrin mewn ffordd fwy arloesol a gwaith
CAFCASS yn darparu gwasanaeth o fewn y gyfundrefn cyfiawnder teulu yn y dyfodol
yn cael ei gydnabod a’i ddeall mewn gwahanol fannau yn y Pencadlys. Dywedodd un
aelod o'r Tim Gweithredu:

“Fedrwch chi ddim trwsio hyn drwy roi clwt yma ac acw, nid dyna’r math o gorff yw
CAFCASS. Mae angen ffordd newydd o wneud pethau gyda help eraill;
nid dim ond ar CAFCASS mae’r cyfrifoldeb”.

26 Every Child Matters (op cit) td14 adran 1.3 “There was broad agreement that five key outcomes really matter
for children and young people’s well being: these are (a) being healthy (b) staying safe (c) enjoying and achieving
(d) making a positive contribution (e) economic well being.”

5.6

5.7

Disgwyliadau yn ymwneud a gweithgareddau craidd
CAFCASS

Mae arolygiadau llinell sylfaen MCSI o'r rhanbarthau a Chymru?’ wedi adrodd gymaint
y mae disgwyliadau’r llysoedd ac arferion ymarferwyr CAFCASS yn amrywio o’'u cymharu
Qi gilydd a’u bod yn 0l pob golwg yn cael eu diffinio gan y diwylliant lleol yn hytrach na
thrwy gyfeirio at ddealltwriaeth ac ymrwymiadau y cytunwyd arnynt, yn cynnwys
safonau perfformiad.?® Hyd nes y cynhyrchir cyfres o bolisiau a chanllawiau yn gefn i’r
Egwyddorion Gwasanaeth a’r Safonau, cred MCSI fod yna le 1 gyhoeddi rhai paramedrau
ymarfer interim a ffafrir ar draws amryw o faterion.

Ar hyn o bryd, yr adroddiad i’r llys sy’'n cael ei weld fel arfer fel cynnyrch allweddol
gwasanaeth CAFCASS. Caiff CAFCASS ei fesur drwy DPA ac argraffiadau lleol 0’1
berfformiad. Pennir argraffiadau o’r fath gan ei allu 1 gyflenwi’r cynnyrch hwnnw hyd
at safon dda a heb oedi. Yn ystod arolygiadau llinell sylfaen MCSI rhwng mis Mawrth
2002 a mis Medi 2003, darllenwyd 1,000 o adroddiadau llys?® yn erbyn rhestr gyfeirio a
seiliwyd ar Safonau Cenedlaethol y sefydliadau blaenorol. O’r gwaith hwn, mae MCSI
wedi casglu cronfa ddata sylweddol am faterion ymarfer cysylltiol.?** Ymddangosodd
themau clir o'r ymarferiad helaeth a systematig hwn. Yng nghyd-destun oedi, roedd y
rhain yn cynnwys:

B mae amrywiadau arwyddocaol yn y trothwyon cyn y ceir gofyn am adroddiadau
(mewn cyfraith breifat) rhwng, ac o fewn, rhanbarthau

B mae amrywiadau yn y ffordd y mae ymarferwyr yn ymdrin 4 materion megis hyd
a graddfa eu hymholiadau neu fanylder neu hyd adroddiad. Nid oedd perthynas
amlwg rhwng y newidynnau hynny a chymhlethdod yr achos

B nid oes mecanwaith 1 asesu effeithiolrwydd adroddiadau. Mewn cyfraith breifat
nid oes system 1 CAFCASS fesur a oes unrhyw gydberthyniad rhwng y cynigion a
wneir gan ymarferwyr mewn adroddiadau a’r canlyniadau yn y llys.

27

Mae adroddiadau am bob rhanbarth ar gael ar wefan MCSI: www.mcsi.gov.uk. Cyhoeddwyd yr adroddiad gorolwg

cyntaf am chwe rhanbarth, Setting a Course, ym mis Mawrth 2003 a chyhoeddwyd yr ail adroddiad gorolwg,
Towards Year Three, ym mis Mawrth 2004.

28

Cyhoeddwyd Egwyddorion Gwasanaeth a Safonau CAFCASS yn 2003 fel cyfres o egwyddorion i reoli’r ymarfer.

Nid yw'r dogfennau ategol, yn pennu’r paramedrau ymarfer, canllawiau manwl a safonau perfformiad
mesuradwy, wedi cael eu cyhoeddi eto.

29

Roedd y 1,000 o adroddiadau yn cynnwys 500 o adroddiadau cyfraith gyhoeddus (yn ymwneud a gofal o dan

Ddeddf Plant 1989 Adran 31) a 500 o adroddiadau cyfraith breifat (materion cyswllt a phreswylfan o dan y
Ddeddf Plant Adran 7).

30

Darllenwyd adroddiadau gan arolygwyr, ynghyd ag ymarferwyr a rheolwyr CAFCASS, yn erbyn rhestrau cyfeirio

ar gyfer gwaith cyfraith gyhoeddus a chyfraith breifat.

Arferion gorau

5.8 Yn yr arolygiad hwn, a chyn hyn, mae MCSI wedi nodi’r angen 1 CAFCASS egluro a
gwahaniaethu rhwng rhai o’r terfynau ymarfer a pheth o’r iaith a ddefnyddir yn aml yn
y ddadl am ymarfer. Er enghraifft:

Cymysgir rhwng ‘safonau ymarfer’ (disgwyliadau y caiff lefel o wasanaeth ei darparu)
ac ‘ymarfer safonedig’ (ffordd benodol o wneud pethau).

Mae paramedrau ymarfer’ (arferion gorau effeithlon ac effeithiol) yn cael ei
gamddeall i olygu ‘gosod terfynau’ (y rheolwyr yn rheoli ymarfer).

5.9 Mae llawer o waith i'w wneud yn yr holl ddadl ynglym a beth yw’r arferion gorau yng
nghyd-destun terfyn adnoddau sylweddol sydd, serch hynny, yn derfyn a chyfyngiadau
arno. Mae angen dod i1 ddealltwriaeth gyffredin gyda’r staff a rhanddeiliaid ehangach
ynghylch arferion sy'n ddigon da yng nghyd-destun y galw am wasanaeth CAFCASS.
Agwedd bellach o ymarfer da yw effeithiolrwydd y ffordd y cyflenwir gwasanaethau 1
blant a theuluoedd ar hyn o bryd. Mae angen hefyd i CAFCASS a’i randdeiliaid drafod
a chytuno ar fesurau effeithiolrwydd.?!

5.10 Dywedwyd wrth MCSI fod y diffyg dulliau ymarfer cyson (arferion gorau y cytunwyd
arnynt) mewn cyfraith breifat wedi gwneud dysgu a datblygu yn anodd i rai Cynghorwyr
Llys Teulu newydd yn CAFCASS Cymru.

5.11 Mae’r diffyg cysondeb hwn yn effeithio ar y galw a gall felly ddylanwadu ar oedi. Er
enghraifft, mewn arolygiadau llinell sylfaen canfu MCSI fod rhai ymarferwyr cyfraith
breifat yn gwahodd y llys i ofyn am adroddiad ychwanegol neu atodol fel mater o drefn.
Heb ganllawiau ymarfer y cytunwyd arnynt, monitro a dadansoddi canlyniadau gall
arferion o’r fath gynyddu’r galw a gallant wneud hynny'n ddianghenraid. Ymysg y
materion ymarfer sy'n gallu effeithio ar oedi mewn cyfraith gyhoeddus mae sut a phryd
mae arbenigwyr yn cael eu defnyddio mewn achosion.

Deall oedi

5.12 Mae Atodiad B yn nodi pum nodwedd allweddol sy'n cyfrannu tuag at oedi, ynghyd a
sylwadau ar sefyllfa CAFCASS ac asesiad o’r sefyllfa honno.

31 Towards Year Three gweler paragraffau 2.10 — 2.43.

Gwasanaeth Cynghori a Chynorthwyo Llys i Blant a Theuluoedd - Mynd i’r Afael ag Oedi




Atodiad A
Data perfformiad

Dengys Ffigur 1 nifer yr achosion cyfraith gyhoeddus oedd heb eu dyrannu yn Llundain
rhwng mis Ebrill 2003 a mis Ionawr 2004.

Ffigur 1: Achosion Cyfraith Gyhoeddus heb eu dyrannu yn Llundain Fwyaf

Ffigur 2: Adroddiad Statws Cyfraith Gyhoeddus ar 31 Ionawr 2004

Ffigur 3: Adroddiad Statws Cyfraith Breifat ar 31 Ionawr 2004

Ffigur 4: Dangosyddion Perfformiad Allweddol CAFCASS - Ionawr 2004

Atodiad B

Nodweddion allweddol ac oedi

Yn deillio o'r arolygiad hwn, mae MCSI wedi nodi pum nodwedd allweddol sy'n cyfrannu
tuag at ddealltwriaeth o oedi yn CAFCASS. Asesir y ffordd y rheolir yr oedi a materion
ymarfer cysylltiol yn erbyn pob un o’r nodweddion allweddol.

Nodwedd Allweddol: Capasiti

Manylion:

B Pobl (nifer y staff)

B Cynhyrchiant (i ba raddau y mae’r disgwyliadau baich gwaith y cytunwyd arnynt yn
cael eu cyflawni neu y rhagorir arnynt)

Sylwadau:

Pennir capasiti CAFCASS gan (a) pa un a oes gan CAFCASS ddigon o staff (ei sefydliad) 1
ateb y galw cyfredol o dan y trefniadau cyfredol a (b) lefelau cynhyrchiant. Mae perthynas
rhwng y rhain ac effeithlonrwydd ac effeithiolrwydd yr arferion ar draws y gweithlu, yn
cynnwys rheolwyr, ymarferwyr a staff cymorth busnes

Asesiad:

Mae CAFCASS wedi cymryd camau i recriwtio niferoedd digonol o ymarferwyr o blith y
gronfa o staff cymwysedig sydd ar gael 1 ateb y galw cyfredol o fewn ei adnoddau cyllidebol
ar hyn o bryd. Mae wedi dilyn y strategaeth y cytunwyd arni o weithredu ar sail ‘economi
cymysg’ yn el ddarpariaeth cyfraith gyhoeddus ac mae wedi ceisio cynyddu’r gronfa o
ymarferwyr hunangyflogedig o fewn posibiliadau’r farchnad gyflogi yn lleol. Mae
cynhyrchiant, fel y'i mesurir yn 61 adroddiadau neu achosion a gwblhawyd, yn cael ei gynnal
ar y lefelau cyfredol yn unol a gofynion Pencadlys CAFCASS. Mae gan CAFCASS gynlluniau
1 gomisiynu gwaith ar sut mae diffinio baich gwaith, yn nhermau mewnbwn, allbwn a
thrwybwn. O ystyried proffil oedran ei weithlu — sy’n cynnwys niferoedd sylweddol a fydd
yn ymddeol o fewn y pum mlynedd nesaf — a’r farchnad gyflogi ym maes gofal cymdeithasol
ar hyn o bryd, mae angen strategaeth gweithlu tymor hwy yn ymdrin ag ymarferwyr rheng
flaen. Mae MCSI yn cydnabod y bydd angen i unrhyw strategaeth o’r fath gael ei gosod o
fewn agenda ddiwygior Llywodraeth ar gyfer y gweithlu plant fel y'i nodwyd yn Every Child
Matters® Efallai hefyd y bydd posibiliadau y gallai CAFCASS fynd i’r afael 4 nhw yn fuddiol
yn fewnol, trefniadau secondio neu ddatblygu cynllun i hyfforddeion. Mae materion cyffelyb
yn codi mewn perthynas a recriwtio a chadw staff cymorth a staff rheoli sydd hefyd yn
cyfrannu’'n fawr tuag at gyflenwi’r gwasanaeth

2 Op cit.

Nodwedd Allweddol: Galw

Manylion:
B CAFCASS fel sefydliad sy'n ymateb i'r galw

B Galw sy'n cael ei bennu gan drefniadau protocol gyda’r llysoedd

B Galw fel y'1 pennir gan y berthynas rhwng y gwasanaeth a gynigir gan CAFCASS a’r
gwasanaeth y gofynnir amdano (neu a ddisgwylir) gan y llysoedd

Sylwadau:

O fewn y gwasanaethau blaenorol, cai’r galw ei ateb fel arfer waeth faint o waith y gofynnid
amdano.® Lle bo’r arfer hwnnw yn parhau, gellir ystyried CAFCASS yn sefydliad sy’n ymateb
1'r galw, yn yr ystyr fod ei waith yn cael el ysgogi'n allanol. Mae CAFCASS hefyd yn sefydliad
cyfyngedig ei arian® ar sail ei gyllideb benodedig, er gwaethaf'y posibiliadau o gynnydd neu
ychwanegiad pellach. Wrth ddechrau o sefyllfa lle mae cyfyngiadau ar ei gyllid, mae rheolau
cyfrifyddu arferol yn golygu bod yn rhaid i CAFCASS weithredu o fewn ei adnoddau. Gellir
dadlau felly fod oedi yn anochel mewn amgylchiadau lle mae’r galw yn fwy na’r cyflenwad
(neu’r capasiti) a bod yr adnoddau yn benodedig. Fodd bynnag, mae’r galw yn CAFCASS yn
amrywion sylweddol rhwng y rhanbarthau

O fewn CAFCASS, mae perthynas gylchol rhwng y termau ‘cyflenwad’ a ‘galw’. Mae MCSI
wedi adrodd ar y berthynas hon cyn hyn?® gan nodi bod y gwasanaeth yr oedd y gwasanaethau
blaenorol yn ei1 gynnig ac a etifeddodd CAFCASS oddi wrthynt wedi esblygu, dros amser, 1'r
gwasanaeth y mae’r llysoedd yn ei ddisgwyl erbyn hyn yn hytrach na’r gwasanaeth y gellir
dangos fel ei angen arnynt. Yn yr ystyr hwnnw, daw’r galw 1 gael ei ddiffinio gan
ddisgwyliadau a, heb brotocolau a throthwyon canlynebol, gall y disgwyliadau fynd yn rhy
drwm (ac, mewn rhannau o CAFCASS, mae hynny wedi digwydd eisoes)

Asesiad:

Cred MCSI y gallai CAFCASS wneud mwy i ostwng lefel y galw, mewn cyfraith breifat yn
benodol, drwy: (a) ddiffinio’r paramedrau ymarfer?® yn fwy penodol (b) egluro pwrpas
presenoldeb staff yn y llys ar gyfer gwrandawiadau cyfarwyddiadau®’ (c¢) cytuno ar brotocolau
a throthwyon ar gyfer gofyn am adroddiadau adran 7°°

3 O’r arolygiadau llinell sylfaen, mae tystiolaeth nad yw uned o waith wedi cael ei diffinio eto, ac nid yw
goblygiadau’r arferion cyfredol o ran adnoddau wedi cael eu deall yn llwyr ychwaith. Er enghraifft, gellir diffinio
gwaith cyfraith breifat fel darparu (a) adroddiad Adran 7, (b) gwasanaethau i'r llys mewn gwrandawiadau
cyfarwyddiadau (c) gwaith ar Orchmynion Cymorth Teulu. Mae pa un yr ymgymerir a’r gweithgareddau hyn a
sut y cant eu gwneud yn dibynnu ar amgylchiadau ac arferion lleol, fel y cant eu diffinio a’u cynnal gan y
ddealltwriaeth draddodiadol. Mae goblygiadau cyffelyb o ran adnoddau yn deillio o arferion cyfraith gyhoeddus.
Er enghraifft, gallai gwarcheidwad argymell (fel rhan o'r ymarfer y mae yn ei ffafrio) asesiad preswyl ac efallai
na fyddai'r awdurdod lleol yn cytuno ar effeithiolrwydd yr asesiad hwnnw. Mae Pencadlys CAFCASS yn bwriadu
comisiynu ymarferwyr i roi cyngor ynghylch asesu a mesur baich gwaith.

34

£97.5m yw dyraniad yr Adran Materion Cyfansoddiadol yn 2003/04, sy'n cynnwys dyraniad untro o £2.5m 1
dalu credydwyr o 2002/03.

3% Seeking Agreement MCSI mis Rhagfyr 2003.

3 Er enghraifft (a) canllawiau ar weld plant (b) argymhellion ar adroddiadau ychwanegol neu atodol (c) hyrwyddo
defnyddio asesiadau safonedig megis Goodman Strengths and difficulties questionnaire (Goodman 1997, 2001)
neu o'r Framework for the Assessment of Children in Need and their Families yr Adran Iechyd, yr Adran Addysg
a Chyflogaeth, y Swyddfa Gartref 2000 Y Llyfrfa.

37 Fel a drafodwyd yn llawn yn Seeking Agreement MCSI mis Rhagfyr 2003.

3 Er enghraifft, yr arferion o ran gofyn am (a) adroddiadau ychwanegol neu atodol a (b) materion yn ymwneud a

blaenoriaethu adroddiadau megis y flaenoriaeth wahanol a roddir i egwyddor cyswllt 0’1t gymharu a maint y

cyswllt sy'n destun dadl.

Nodwedd Allweddol: Natur yr achos ac ymatebion ymarferwyr

Manylion:
B Cymhlethdod

B Datblygiadau
B Arferion a ffafrir gan ymarferwyr

Sylwadau:

Nid oes unrhyw ddau achos ymysg achosion teulu yr un fath ac mae’r amrywiadau o ran
cymhlethdod y materion dan sylw yn cwmpasu rhychwant eang®. Gall datblygiadau
annisgwyl godi wrth 1’r achos fynd rhagddo. Mae’r amrywiadau rhwng achosion yn cael eu
gorchuddio gan yr amrywiaeth dulliau ac ymatebion a ddefnyddir gan ymarferwyr o fewn
achosion. Mae peth gwaith ymchwil a gyhoeddwyd yn ddiweddar yn taflu goleuni ar yr
amrywiadau ymarfer o fewn cyfraith gyhoeddus ond nid oes dadansoddiadau cymaradwy
o'r amrywiadau mewn cyfraith breifat*

Asesiad:

Yn yr arolygiad hwn ac eraill, mae MCSI wedi nodi’r angen am 1 CAFCASS egluro a
gwahaniaethu rhwng rhai o’r terfynau ymarfer a pheth o’r iaith a ddefnyddir yn aml yn y
ddadl am ymarfer. Er enghraifft:

B cymysgir rhwng safonau ymarfer (disgwyliadau y caiff lefel o wasanaeth ei darparu)
ac ymarfer safonedig (ffordd benodol o wneud pethau)

B mae paramedrau ymarfer (arferion gorau effeithlon ac effeithiol) yn cael ei gamddeall 1
olygu gosod terfynau (y rheolwyr yn rheoli ymarfer)

B  mae llawer o waith ’'w wneud yn yr holl ddadl ynglymn a beth yw’r arferion gorau yng
nghyd-destun terfyn adnoddau sylweddol sydd, serch hynny, yn derfyn a chyfyngiadau
arno

Mae angen dod i1 ddealltwriaeth gyffredin gyda’r staff a rhanddeiliaid ehangach ynghylch
arferion sy’n ddigon da yng nghyd-destun y galw am wasanaeth CAFCASS. Agwedd bellach
o ymarfer da, wrth gwrs, yw effeithiolrwydd y ffordd y cyflenwir gwasanaethau 1 blant a
theuluoedd ar hyn o bryd. Mae angen hefyd i CAFCASS a’i randdeiliaid drafod a chytuno ar
fesurau effeithiolrwydd

3 Er enghraifft, nifer y plant dan sylw, gallu’r rhieni neu faterion iechyd.

40 Capturing Guardian Practice Prior to CAFCASS. Sefydliad Nuffield 2004. Joan Hunt, Ann Head, Nancy Drucker
Centre for Family Law and Policy Adran Polisi Cymdeithasol a Gwaith Cymdeithasol Prifysgol Rhydychen.

4 Adroddwyd am amrywiadau o’r fath gan MCSI mewn arolygiadau llinell sylfaen o CAFCASS.

Nodwedd Allweddol: Gweithgareddau rhanddeiliaid a’r cydadwaith o fewn y
gyfundrefn cyfiawnder teulu

Manylion:
B Arferion ac adnoddau’r llysoedd

B Arferion ac adnoddau’r awdurdodau lleol
B Ymateb CAFCASS i’r gyfundrefn cyfiawnder teulu

Sylwadau:

Cydnabuwyd ers peth amser* fod cysylltiad rhwng effeithlonrwydd ac effeithiolrwydd y
gyfundrefn cyfiawnder teulu a’r cydadwaith rhwng y gweithwyr proffesiynol oddi mewn
iddi yn hytrach na diffygion (neu fel arall) un rhan neilltuol o’r gyfundrefn. Er enghraifft,
bydd nifer y diwrnodau eistedd sydd ar gael yn y llysoedd neu pa un a oes barnwr profiadol
ar gael yn effeithio ar allu’r gyfundrefn i restru achosion i gael gwrandawiad. Mewn
trafodaeth gyda CAFCASS ac awdurdodau lleol yn ystod yr arolygiadau llinell sylfaen,
mae’n ymddangos yn debygol mewn rhai sefyllfaoedd y gallai newidiadau polisi neu ymarfer
gan awdurdodau lleol yn deillio o amgylchiadau lleol neu ofynion y Llywodraeth ddylanwadu
ar newidiadau 1’r trothwyon cyfraith gyhoeddus ym maes amddiffyn plant ac effeithio ar ba
un a yw achosion yn cael eu cychwyn ai peidio. Yn eu tro, mae materion ar wahan, a
gynhyrchir mewn gwahanol rannau o’r gyfundrefn, yn cyfrannu at pa un a yw CAFCASS
yn gallu ateb y galw ai peidio

Asesiad:

Mae arferion rhanddeiliaid megis llysoedd ac awdurdodau lleol y tu hwnt i gyfrifoldeb
uniongyrchol arolygiadau MCSI ond, dros amser, maent o fewn dylanwad CAFCASS. Roedd
yn amlwg o’r arolygiad hwn faint o orgyffwrdd sydd yna rhwng gweithgareddau rhai
ymarferwyr cyfraith gyhoeddus a rhai gweithwyr cymdeithasol gydag awdurdodau lleol.
Fel a drafodwyd ym mharagraff 1.26, mae’'n ymddangos y dylanwadir llai ar hyn gan natur
yr achos a mwy gan ddull gweithio’r ymarferydd. Mae MCSI yn gweld rhinwedd mewn
annog CAFCASS i gymryd camau a fyddai'n help i1 egluro’r ffiniau a materion atebolrwydd
rhwng CAFCASS a’r awdurdodau lleol

Nodwedd Allweddol: Cyrchu at adnoddau arbenigol

Sylwadau:

Mae mynediad at adnoddau arbenigol megis arbenigwyr, lleoliadau maeth, asesiadau preswyl
neu gyfieithwyr yn gallu cyfrannu at oedi

Asesiad:

Pumed elfen y Protocol Barnwrol (y cyfeirir ato uchod) yw y bydd arbenigwyr yn cael eu
rheoli’n drylwyr. Mae yna argraff gyffredinol fod defnydd cynyddol yn cael ei wneud o
arbenigwyr o fewn y gyfundrefn cyfiawnder teulu. Fodd bynnag, ni wyddom 1 ba raddau y
mae CAFCASS yn cyfrannu at yr argraff hon nac a yw arferion CAFCASS yn cynyddu'r
galw am adnoddau arbenigol, yn cynnwys arbenigwyr neu asesiadau preswyl

42 Avoiding Delay in Children Act Cases Adroddiad i Adran yr Arglwydd Ganghellor ym mis Gorffennaf 1996 gan
y Fonesig Margaret Booth DBE (Adroddiad Booth).

Atodiad C

Methodoleg

Cafodd yr Arolygiad o CAFCASS mewn perthynas a Mynd i’r Afael ag Oedi ei gynnal
gan dim o chwe Arolygydd a Cynhorthwy-ydd Arolygu. Rhoddwyd chwe mis o rybudd i
CAFCASS o’r prif waith maes a’r topigau yr oedd 1 ymchwilio iddynt. Darparodd
Pencadlys CAFCASS, Llundain Fwyaf a Chymru dystiolaeth ddogfennol i’r tim arolygu
ynghyd a’'u dadansoddiadau hwy o’u perfformiad yn y prif feysydd topig.

Cafwyd barn y farnwriaeth yng Nghymru a Llundain am berfformiad CAFCASS drwy
drafodaethau safle. Cynhaliwyd trafodaethau cyffelyb mewn awdurdodau lleol lle
ceisiwyd barn y gwasanaethau cymdeithasol a’r unedau cyfreithiol am achosion llys
cyfredol y mae a wnelo CAFCASS a nhw.

Ymwelodd y tim arolygu a swyddfeydd CAFCASS yn y Pencadlys yn Ne Cymru ac mewn
rhannau o Llundain Fwyaf.

Cynhaliodd y tim arolygu gyfres o gyfweliadau strwythuredig gyda’r Bwrdd a’r uwch
reolwyr ym Mhencadlys CAFCASS, yn Llundain Fwyaf ac yng Nghymru. Cyfwelwyd
rheolwyr gwasanaeth, staff cymorth, ymarferwyr rheng flaen ac aelodau staff eraill
sydd a chyfrifoldebau arbenigol yn ogystal a'r Cyfarwyddwr Rhanbarthol yn Llundain a
Chyfarwyddwr CAFCASS yng Nghymru.

Arddangoswyd posteri MCSI yn nerbynfeydd swyddfeydd CAFCASS yn gwahodd
Defnyddwyr Gwasanaeth i1 gysylltu ag MCSI. Cafodd copiau o’r posteri eu harddangos
hefyd mewn nifer o ieithoedd mewn gwahanol swyddfeydd.

Ysgrifennodd CAFCASS at yr oedolion oedd yn bartion ym mhob achos cyfraith breifat
a gwblhawyd yn ystod cyfnod o ddeufis yn 2003, y bu CAFCASS yn ymwneud a nhw, yn
gofyn iddynt lenwi holiadur am eu lefelau boddhad a CAFCASS a materion yn ymwneud
ag oedi. Ceisiwyd barn pobl yn ddienw. Wrth gysylltu a rhieni, gwahoddwyd nhw, os
oeddynt yn dymuno, i ffonio’r Arolygiaeth yn uniongyrchol a/neu i ddod i gyfarfod gyda'r
Arolygwyr.

Ceisiodd MCSI hefyd farn un grwp o randdeiliaid (un o gymdeithasau Twrneiod Teulu)
oedd a diddordeb yng ngwaith CAFCASS.

Nid yw adroddiadau MCSI fel arfer yn cofnodi barn unigolion y mae modd eu hadnabod.
Yn yr un modd, nid yw barn unigolion eraill a gyfwelwyd yn ystod yr Arolygiad, megis y
farnwriaeth neu staff awdurdodau lleol, yn cael ei hatgynhyrchu yn yr adroddiad hwn
mewn ffurf sy’n golygu y gellid eu hadnabod.

Mae CAFCASS wedi gweld yr adroddiad hwn yn ei ffurf ddrafft. Mae unrhyw sylwadau
am wybodaeth ffeithiol anghywir wedi cael eu cymryd i ystyried yn y fersiwn ddrafft
hon.

Argymhellion MCSI a chynllun gweithredu
CAFCASS

Argymhelliad MCSI - Strategaeth a Pherfformiad:

Er mwyn dylanwadu ary galw, sicrhau mynediad teg at wasanaethau
a helpu i reoli oedi, mae MCSI yn argymell y dylai Pencadlys
CAFCASS:

B ddatblygu system flaenoriaeth ar gyfer dyrannu achosion mewn
cyfraith breifat gyda chyfres o feini prawfy cytunwyd arnynt, megis
angen neu risg dynodedig

B cytuno ar brotocolau gyda’r llysoedd sy’n diffinio’r trothwyon a’r
paramedrau er mwyn gofyn am adroddiadau adran 7.

Ymateb CAFCASS
Bydd CAFCASS yn:

B adolygur canllawiau cyfredol o ran y flaenoriaeth a roddir i ddyrannu
gwaith, a bydd yn sicrhau bod y canllawiau diwygiedig yn cynnwys meini
prawf megis angen neu risg dynodedig

B cwblhau’r gwaith sydd ar y gweill 1 gytuno ar brotocolau gyda’r llysoedd 1
ddiffinio trothwyon a pharamedrau o ran gofyn am adroddiadau adran 7 a
cheisiadau am adroddiadau dilynol.

Targed gwella cyffredinol:

Sefydlu protocolau a, lle bo gwaith wedi cronni yn bodoli, bod yr achosion 1 gyd i
gael eu dyrannu yn 6l blaenoriaeth

Erbyn y dyddiadau:
(i) adolygiad o’r blaenoriaethau dyrannu i gael ei gwblhau erbyn mis Medi 2004

(i1) ymgynghoriad yn unol a’r Cytundeb Partneriaeth rhwng mis Hydref a mis
Tachwedd

(i11) y canllawiau cyfredol i gael eu disodli gan fersiwn ddiwygiedig erbyn mis
Rhagfyr 2004

2 Argymhelliad MCSI - Gofalu am Ddefnyddwyr Gwasanaeth

Er mwyn gwella’r cyfathrebu gyda phlant a theuluoedd am oedi, mae
MCSI yn argymell y dylai Pencadlys CAFCASS:

B ddatblygu a gweithredu gweithdrefnau i sicrhau bod plant a’u
teuluoedd yn cael eu hysbysu’n systematig am ddatblygiadau
arwyddocaol, megis oedi yn eu hachosion.

Ymateb CAFCASS

Bydd CAFCASS yn:

B  safoni’r arfer a fabwysiadir yn y rhan fwyaf o swyddfeydd o ysgrifennu at y
teuluoedd a’r llysoedd pan geir unrhyw oedi o ran dyrannu neu
ddatblygiadau arwyddocaol eraill

B darparu templed i sicrhau ymarfer cyson.
Targed gwella cyffredinol:

Pob teulu 1 gael ei hysbysu am oedi o ran dyrannu neu ddigwyddiadau arwyddocaol
eraill.

Erbyn y dyddiad: mis Mehefin 2004

3 Argymhelliad MCSI - Rheoli Adnoddau’r Gweithlu

Er mwyn helpu i reoli oedi, mae MCSI yn argymell bod Pencadlys
CAFCASS yn datblygu strategaeth recriwtio a chadw tymor hir ar

gyfer ymarferwyr.

Ymateb CAFCASS

Bydd CAFCASS yn:

B cwblhau’r gwaith sydd ar y gweill ar hyn o bryd i sefydlu fframwaith
strategol a pholisiau a gweithdrefnau cysylltiol

B dod a nifer o fentrau ynghyd 1 sicrhau bod ymarferwyr yn cael eu recriwtio
a’u cadw'n effeithiol

B paratoi drafft, ymgynghori a gweithredu

B ymgymryd a gwaith pellach i sefydlu llinellau sylfaen i'w defnyddio i osod
targedau ar gyfer gwelliannau ym maes recriwtio a chadw.

Erbyn y dyddiadau:
(1)  paratoi drafft at ddibenion ymgynghori erbyn mis Gorffennaf 2004
(i1) ymgynghori rhwng mis Medi a mis Tachwedd 2004

(i11)) gweithredu ym mis Ionawr 2005

Une version abrégée de ce rapport peut vous étre fournie en frangais si vous en faites la
demande a I'adresse indiquée ci-dessous.

Auf Wunsch ist von nachstehender Adresse aus eine zusammengefasste Version dieses Berichts
in deutscher Sprache verfiigbar.

Un sommario di questa relazione & disponibile, su richiesta, in lingua italiana all’'indirizzo indicato
di seguito.

Pode obter, sob pedido e através da morada seguinte, uma versao resumida deste relatério em
portugués.

aad la xiriirto ciwaanka hoos ku goran.

En sammanfattad version av denna rapport finns, pa begaran pa nedanstaende adress, tillganglig
pa svenska.

Muhutasari wa ripoti hii unapatikana katika lugha ya kiswalihi, tafadhali peleka maombi katika
anuani iliyopo hapa chini.

Podemos proporcionarle un resumen de este informe en espanol si lo solicita a la direccién abajo
resefiada.

Bu raporun Turkge bir 6zetini asagidaki adresten isteyebilirsiniz.

Publications Section, MCSI, Block 2, Government Buildings, Burghill Road,
Westbury-on-Trym, Bristol BS10 6EZ.

Neu drwy ymweld a'n gwefan yn http://www.mcsi.gov.uk

